
Navnîşan

Pirtûka Ferîde Alkan a bi navê 
‘Me ji çiyayan pirs bikin’, ji aliyê 
Weşanên Meyman ve derket. 
Pirtûka ku bi tevlêkariyên Ne-
waya Jin ji çapê re hatî amade-
kirin, xwîneran dibe dilê gerîla 
Botanê.
“Cûdî navê pîroziya 20 hezar 
salan e. Ev cihê ku keştiya Nûh 
lê sekinî, îlhama lêgerînvanan 
e… Hezkiriya yên ji rokê bawer 
dikin, bi ronahiyê hişyar dibin e.
Xwe lêge r î n  î f adek i r i na 
serpêhatiya mirovahiya bi mil-
yonan salan e…
Dergûşa yên li ber zaliman serî 

natewînin e, warê berxwedanê 
yê Kurdên Mezoptamyayî yên ji 
qewmê çiyê ne, stargeha wan e.
Pirtûka Ferîde Alkan a bi navê 
‘Me ji çiyayan pirs bikin’, bi 
tevlêkariyên Newaya Jin ji 
çapê re tê amadekirin. Pirtûk 
di Newrozê de ji bo xwîneran 
tê weşandin. 23’yê Adarê li 
Frankfûrtê şahiya Newrozê tê 
lidarxistin. Di şahiyê de ev pirtûk 
wê di standa çapxaneya Mey-
man de cih bigire. Herwiha li 
ser navnîşana pirtûkxane. Net 
a Çapxaneya Meyman mirov 
dikare pirtûkê pyda bike.

Wênesaza Ciwan Yara Hisko ku ji 
gundê Qîvarê yê girêdayî kantona 
Efrînê ye bi tabloyên xwe yên 
xwedî taybetmendiyên cûda ku 
tê de behsa êş, tenêbûn, şoreş û 
hêviyê dike, di gelek pêşengehan 
de beşdar bûye. Yara Hisko diyar 
kir ku ew bi hêviye di demên 
pêş de pêşengeheke bi taybet li 
Rojava li bajarê Qamişlo û piştî 
wê li Şehbayê veke.

 Wênesaza Ciwan Yara Hisko di 
sala 1996’an de li gundê Qîvarê li 
bajarê Efrînê jidayîk bûye, ji zaroka-
tiya xwe heya 2013’an jiyana xwe li 
gund û Efrînê qedandiya, paşê ji bo 
endeziyariya mîkanîk beşê newewî 
li zanîngehê bixwîne, berê xwe da 
bajarê Helebê.
Di sala 2013’an destpêka alûziya Sûrî 
bû û jiyan li Heleb zehmet bû, heta 
ku Yara bikaribe wê rewşa zehmet 
derbas bike, xwe bi hunerê mijûl 
dikir, herwiha ji ber ku hezkirina 
wê ji hunera bedew re hebû, gelek 
hewildan dan da ku xwe fêrî hunerê 
bike, pirtûkên hunerî dixwendin ev 
yek jî derfet dayê heta ku forme-
ke wê ya taybet çêbibe, herwiha 

tevlî pêşengehên Helebê dibû, wê 
di pêşengehê de gelek mamoste 
yên  ku hunermend bûn û wê demê 
li Heleb û Efrînû dihatin naskirin, 
naskir.
Derbarê jiyan û heunera wênesaziyê, 
wênesaza ciwan Yara Hisko ji Roj-
nameya me re axivî.

Jiyana hunermend Yara Hisko

Yara Hisko diyar kir ku hertim 
mereqdarî li cem wê hebû ku ew bêtir 
hunermendan nas bike û nêrînên 
wan li ser wêneyên xwe nasbike û 
wiha got: “Ev yek jî ji min re bû wek 
bingehekî heya sala 2018’an, sala 
2018’an êşeke mezin di jiyana min 
de derbas bû, ew êş jî koçberiya 
min ji Efrînê bû, piştî vê yekê min 
gelek wextê xwe di mal de derbas 
dikir, min êş û hestên xwe bi riya  
wênesaziyê derdixist, ev yek bibû 
wek hanedanekî ji bo min, di wê 

demê de ji nû ve formên min dest pê 
kir. Gava min wêne çêdikir nexwiya 
bûn ku jinin, min bê por çêdikirin û 
form jî nexwiya bû ji ber ku min wek 
portirê kar dikir, hêdî hêdî min ew 
formên xwe guhertin tê çêkirin heta  
bû jinek bi tenê, her car tabloyên 
min jinekê bi tenê tê de heye. Formê 
wê jinê nayê guhertin, lê her carê 
tabloyên min behsa tiştekî dikin, 
carnan behsa dûrketin, tenêbûn, 
şoreş û hêviyê dikin. Di dema dawî 
de min masî jî bikar tanîn, ji ber ku 
dixwazim bi riya vî masiyî re behsa 
ew şer û pevçûna ku mirov jiyan 
dike di vê êşê de bikim, ji ber ku 
mirov di pevçûneke mezin de jiyan 
dike, tabloya min ya ku di fastîvala 
jinê de min bikar anî, masiyeke ji 
avê direve, tevî ku hebûna wê û 
jiyana wê av e, ev yek jî tê wateya 
pevçûna ku em têde jiyan dikin.”

 Mijarên tabloyan bi hev ve 
girêdayî ne

 Yara Hisko wiha pê da çû û got: 
“Gelek hêviyên min di milê hunerê 
de hene û pir pirojeyên min hene 
û ez ê wan pêk bînim, herwiha hin 
tablo di serê min de diçin û tên 
rojek wê werê ez ê wan pêşkêş 

bikim, piştî sala 2018’an de gelek 
tevlîbûna min ji pêşengehên li Heleb, 
Şam, Qamişlo re çêbûn, herwiha 
ez tevlî gelek pêşengehên Bolenda 
û Siwêsra jî bûm e, sala bûrî ez bi 
9 tabloyan tevlî pêşengeha bajarê 
Silêmaniyê bûm, her 9 tabloyên min 
bi hev ve girêdayî bûn. Ez her carî bi 
vî şêwazî kar dikim, komek tabloyên 
min bi hev dû ve girê dayî ne û behsa 
mijarekî taybet dikin. Tabloyên ku 
min li pêşengeha Silêmaniyê pêşkêş 
kiribûn jin û ben bûn, bi riya ben 
min behsa hestên mirovî dikirin. Bi 
formên wê jinê, hercarî tiştek cûda 
di tabloyê de hebû. Niha jî di xeyalê 

min de komek tabloyên bi heve zincîr 
kirî hene, jin û masî dixwazim bi 
riya masî derbirîna pevçûna mirov 
di hundirê şer de, yan jî di hundirê 

van sînorên ku li ser me hatine ferz 
kirin û em nika derbas bikin. Bi riya 
masiyan dixwazim vê mijarê çareser 
bikim, ez niha pilanên xwe datînim, 
ji ber dixwazim pêşengeha min ya 
taybet a yekem li Rojava li bajarê 
Qamişlo vebê, paşê hewil bidim 
bibim Şehba.”
Wênesaz Yara Hisko axaftinên xwe 
bidawî kir û wiha got: “ Ev fastîvala 
jinan ya 3’emîn ku ez tevlî dibim, 
gelek kêfxweşim ku fastîvalek tay-
bet li Rojava ji bo jinê tê çêkirin, ev 
fastîval cihê serbilindiyê ye. Hêvî 
dikim ev yek berdewam bibe, ev 
9 salin ev fastîval li berxwe dide û 
bi xweşî jî derbas dibe, lê mixabin 
hêdî dêdî ast kêm dibe û ev yek cihê 
rexneyê ye. Sedema vê kêmbûnê 
nediyare, dibe ku koçberî astengiya 
çêdike ku tevlî bûn kêm bibe, lê 
hêvîdarim salên bê bi serkeftiyên 
mezintir derbasbibe. Fastîvala îsal, 
fastîvaleke zengîn bû bi qomîta xwe 
ya nirxandinê, em îro bi wan ser-
bilindin, hin ji wan ji zaroktiya min 
ve ji dema ku min hunera bedew 
naskiriye, di heman demê de min 
bin siya wan de jî destpêkir wek ; 
mamoste Çîmen û Şikran, kêfxweşim 
ku min mamoste  Rîma Zuxbî di nav 
me de jî dît.”

‘Ez bi wêneyê xwe behsa êş, tenêbûn û hêviyan dikim’ 

Pirtûka ‘Me ji çiyayan pirs bikin’ 
di Newrozê de tê weşandin

Nehîd pale R-2

Çima jin ji xwe 
fedî dikin?

Kemal Necim R-5

Hunera şêwekarî û 
nasnameya neteweyî

Rohat Bulut R-6

Bajarvanî û 
rêveberî

Farûk Sakik R-5

Rihê Newrozê

Zekî Bedran R-5

Pêwîste biherikin 
Newroza gelan

Dilyar Cizîrî R-4

Rizgarkirina Efrîn kilîta 
çareseriya aloziya Sûriyê ye

Ku tu şekir nexwî bila sed 
carî bêjin şîrîn e:
- Tişta ku tu sûdê jê negirî 
behskirina jê bêwate ye.
Li Bexdayê xurme pir in ji 
min re çi ye:
- Tişta ku sûdê jê nebînim ma 
ji min re çi ye.
Li kadînê li derziyê digere:
- Karê ku ti encamê jê negire 
dike; karê ku tiştekî bi dest 
naxe dike.
Ma min bi çavê te dîtiye:
- Tişta tu dibêjî min ji zû ve 

dîtiye. 
Ma li ser nan û ava te ye:
- Ma tu xwedî dikî?
Min çi xêr dît ji bênderê, çi 
bibînim ji kozerê:
- Min ti xêr ji wî bixwe nedît, 
vêca ezê çi xêrê ji derdora wî 
bibînim.
Min çi kir ji pezê pir, ezê çi 
bikim ji kavira kurr:
- Min ji yên pir, yên baş ti sûd 
negirt vêca ezê ji hindik sûdê 
bigirim?
Mitirb ji mitirban re li daholê 

naxin:
- Dema kesek ji tiştekî baş fêm 
bike û yek din biçe jê re heman 
tiştî bêje, yan nîşan bike hingê 
tê gotin.
Nanûtil e:
- Karê dike beredayî ye, 
pereyên didinê pir hindik in.
Nanûzik e:
- Bi heman wateyê.
Ne li ser nan û avên hev in:
- Ti têkiliyên wan bi hev re nînin; 
tiştekî wan yê hevbeş nîne.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

Berçem Silêman/ Qamişlo

NEWROAZA 2024’AN WÊ BIBE 
NEWROZA AZADÎ Û SERKEFTINÊ

Gelê Kurd li seranserê cîhanê her sal di 21`ê Adarê de, Cejna Newrozê pîroz dikin. Newroz cejneke 
neteweyî ye û nîşaneya serhildana Kurdane li dijî dijminan û têkbirina zilmê ye. Newroza îsal jî bi 
durişma “Ji Rêber Apo re azadî û ji pirsgirêka Kurd re çareserî” tê pîroz kirin.R-5

‘Pêngava azadiyê bi ser bixin’
Mihemed Hac Mustefa diyar kir ku bi meş û 
mîtînga mezin a Kolnê re pêngava azadiya Rêber 
Apo derbasî qonaxeke nû bû. Herwiha ev qonax 
jî girseyîbûna kampaniya azadiyê ye û armanc 
ew e ku di çarçoveya kampaniya azadiyê de li 
her derê xwe bigihînin bi milyonan mirovî û 
kampanya azadiyê bi ser bixînin.R-6

15 jinên ku di 
qada bijîşîkî de 
mohra xwe li 
dîrokê dane

Tev zihniyeta 
desthilatdaran a 
baviksalarî ku jin di 
tevahiya aliyên jiyanê 
de diçewisand û ew ji 
tevahiya mafê wê bê par 
dihişt, di her pêşketinekê 
de şopa jinê dihat dîtin 
û ji bo xizmeta civakê 
herdem jin pêşeng bû.R-2

‘Newroza 2024 
Wê Bibe Newroza 
Azadiya FÎzîkî ya 

Rêber Apo’

Newroza 2024 an li 
tavahî aliyên cîhanê bi 
eşq û coşeke pir mezin tê 
pêşwazîkirin. Gelê Efrînê 
jî li herêma Şehbayê 
rûxmî 6 sal ji koçberiyê, 
êrîş û dorpêça Hikumeta 
Şamê lê bi biryardarî û 
hezkirin pêşwaziya Cejna 
Newrozê dikin.R-3

Gelek belge û jêder didin aşkerakirin ku muzîka (Cana Min) 
ne farisî û ne jî azerî ye, her wiha ne ya Mihemed Şêxo ye jî. 
Lê belê ev mûzîk di bingeha xwe de vedigere folklora herêma 
Kirmaşanê. Stran bi navê “Her Waye Her Waye” tê naskirin.R-7

Strana Cana Min ji Kirmaşanê 
ta Qamişloyê

Aloziya ku gelên Sûriyê qir kir, derbasî 
salvegera 14’an dibe

Kirîza Sûriyê derbasî sala xwe ya 14’an dibe,  di 
pêşveçûna vê kirîzê de hemû gelên Sûriyê rastî 
qirkirin û komkujiyên mezin hatin. Ji destpêkirina 
kirîzê û heta sala 2023’an 230 hezar û 224 kesên 
sivîl hatin kuştin û nêzî 14 milyon weletiyên sûrî jî 
hatin koçberkirin û hîn jî ev kirîz didome.R-4

Gelek belge û jêder didin aşke-
rakirin ku muzîka (Cana Min) ne 
farisî û ne jî azerî ye, her wiha ne 
ya Mihemed Şêxo ye jî. Lê belê ev 
mûzîk di bingeha xwe de vedigere 
folklora herêma Kirmaşanê. Stran 
bi navê “Her Waye Her Waye” tê 
naskirin. Rastiya nayê nixumandin 
ew e ku çand û hunerên gelan pir 
bandora xwe li hev û du dikin û 
gava ku pir gel û netewe û çand 
di nava hev de bijîn bandora wan 
li ser hev hêj bêhtir dibe û pêre 
belgekirina afirînerên resen hêj 
dijwartir dibe. Di Rojhilata Navîn 
de çanda dokumenterkirin, maf-
parastin û tomarkirina berheman 
bi navê afirînerên resen, çandeke 
pir qels e û di destê dezgeh û 
saziyên dewletan ên fermî de ne. 
Di vî warî de yên ku herî pêrgî 
çewisandin û binpêkirina mafên 
çandî û afrêneriyê hatine û hê jî 
pêrgî tên kurd in.
Berî çend salan min li ser youtubê 
straneke azerî guhdar kir ku 
mûzîka wê hema tu bibê ya stra-
na (Cana min) ya hunermendê 
koçkirî Mihemed Şêxo ye. Piştî 
demeke kurt min straneke farisî 
bi heman mûzîkê guhdar kir. Ji 
vê derê kete serê min ku ez vî 
tiştî lêkolîn bikim. Li ser bingeha 
hinek lêgerînan li ser înternêtê û ji 
ber ku strana azerî ya ku bi navê 
“Araz Xan” ji ya Mihemed Şêxo 
kevintir bû, li gel min pêşbiryarek 
çêbû ku ev melodî ne kurdî ye û 
min got belkî M. Şêxo û hem jî ya 
farisî ji mûzîka azerî birine lê tu 
delîl û belge li ser pêşbiryara min 
tunebûn. Ji ber vê min lêkolîneke* 
berfireh ji 12 rûpelan çêkir da ku 
bingeha awaza “Cana Min” bê 
naskirin û belgekirin. Ev gotara 
min li ser bingeha lêkolînê hatiye 
nivîsandin.

Helbest û muzîka ‘Cana Min’

Hêjayî gotinê ye ku Mihemed 
Şêxo ev stran di albûma xwe ya 
dawî de di sala 1986’an de belav 
kiribû. Ev tê wateya ku wî ne li 
Îranê û ne jî li rojhilatê Kurdistanê 
di salên (1975-1983’an) de ev 
stran gotibû yan jî tomar kiribû. 
Li gorî Koma Muzîkê, ev stran ji 
”Gotin û Awazên: Mihemed Şêxo” 
ne. Û li gorî gotareke di malpera 
Rewanbêjê de helbesta “Cana 
Min” a helbestvan Ahmedê Şêx 
Salih e. Gengeşe ne tenê li ser 
awaza vê stranê hene lê belê li 
ser helbesta stranê jî, ji ber ku li 
gorî agahiyan Bahaa Şêxo birayê 
Mihemed Şêxo û qaşo niviskarekî 
bi navê Qado Şêrîn bi awayekî ne-
rewa û dûrî rastiyê, hemû helbest 
û awazên stranên Mihemed Şêxo 
bi navê M. Şêxo li Tirkiyeyê qeyd 
dikin û mafên gelek helbestvan û 

hunermendan bin pê dikin.

Strana farisî ‘Dil Rûba’ ya 
Bijanî

Melodiya strana ku bi navê “Dil 
Rûba” a Bijan Bijanî bi piraniya 
hevokên xwe yên muzîkî bi temamî 
weke melodiya strana “Cana Min” 
a Mihemed Şêxo ye. Lê cudahî ew 
e ku melodiya farisî ji aliyê hunerî, 
qalîte, alav û teknîka muzîkê ve di 
asteke pir bilind de ye. Berhema 
Bijan Bijanî di sala 2000’an de 
ji aliyê doktorê muzîkê Kambîz 
Rewşenrewan hatiye hilbijartin 
û amadekirin. Agahiyên li ser vê 
stranê di albûma Bijan Bijanî de 
aşkere hatine nivîsandin ku awazên 
vê stranê ji straneke folklorî ya 
kurdî bi navê “Her Waye Her Waye” 
hatiye wergirtin.

Strana azerî ‘Araz Araz Xan 
Araz’

Straneke din a bi heman melodiya 
bi azerî ya bi navê (Araz Araz Xan 
Araz) min bihîstibû. Stran li ser 
heman melodiyê hatiye çêkirin û 
xuya ye stranek kevin e û ji zû ve 
hatiye tomarkirin. Lewre ez ketim 
gumana ku bingeha vê melodiyê 
folklora azerî be. Min got nexwe 
hemûyan û di nav de Mihemed 
Şêxo jî ji vê stranê birine. Lê piştî 
ku min lêgerînek li ser stranê kir, 
derket ku stran di sala 1968’an 
de hatiye çêkirin û gotin.

Bingeha strana ‘Araz Araz 
Xan Araz’

Hemû kesên ku ev stran gotine tu 
agahî li ser muzîka wê nenivîsîne, 
tenê tê gotin ku ev stran ji kelepûra 
azerî ye û ji bo bîranîna mamoste 
û nivîskarê azerî yê gewre Samad 
Behrengî hatiye çêkirin. Di sala 
2020’an de rojnamegereke azerî/
îranî bi navê Yûnis Leysî Derelyo 
gotareke berfireh bi navê (Destanê 
yek strane: Araz Araz) li ser çîroka 
strana “Araz Araz Xan Araz” di 
malpera Radyo Zamaneh a îranî 
de belav kiribû.
Di vê gotarê de hatiye nivîsandin 
ku stran di sala 1968’an de ji bo 
bîranîna nivîskarekî azerî bi nav 
û deng hatiye çêkirin. Nivîskar û 
mamosteyê azerî yê bi navê Sa-
mad Behrengî di sala 1968’an de 

di 29 saliya xwe di çemê Araz de 
jiyana xwe ji dest dide.
Hinekan gotin mirina wî qeza ye û 
hinekan got bi destê Savaka Îranê 
hatiye kuştin. Yekser piştî mirina 
Behrengî, mamoste û hevalê wî 
Biheman Zamanî helbesta “Araz 
Araz” dinivisîne û di heman salê 
de hevalê Behrengî mamosteyê 
muzîkê Mûrad Aqayî li ser bingeha 
muzîkeke folklora kurdî helbestê 
dike stran û belav dike.
Stran hem di nava gelê azerî yê 
Îranê hem jî li Azerbeycanê be-
lav dibe û ji bo azeriyan di asta 
neteweyî, çandî û hunerî de dibe 
semboleke girîng. Min ev stran bi 
dengê gelek hunermendên azerî 
bihîst lê tu kesî ji wan nenivîsandine 
ku bingeha muzîka vê stranê kurdî 
ye.

Strana ‘Her Waye Her Waye’

Tevî ku gelek gengeşe li ser muzîka 
vê stranê çêbûne û hê jî çêdibin 
gelek belge û jêder didin aşke-
rakirin ku muzîka (Cana Min) ne 
farisî û ne jî azerî ye, her wiha ne 
Ya Mihemed Şêxo ye jî. Lê belê ev 
muzîk di bingeha xwe de vedigere 
folklora herêma Kirmaşanê. Stran 
bi navê “Her Waye Her Waye” tê 
naskirin.
Di vê der barê de hêjayî gotinê ye 
ku diziya azeriyan ne kêmî ya tirkan 
e. lewre encama lêgerîna min xuya 
kir ku hinek azerî jî weke tirkan di 
diziya çand û hunerê de pispor in. 
Wêneya jêrîn nimûneyeke li ser 
hewldana dizîna çand û hunera 
kurdî ye. Di wêneyê de aşkera xuya 
ye ku belge li ser hinek programan 
pê hatiye leyistin ango gotina kurdî 
hatiye jêbirîn û li şûnê azerî hatiye 
nivîsandin. Her wiha navê stranê 
hatiye guhertin û bûye (Sultan Araz 
Xan). Jêdera vî wêneyê neresen 
û derewîn – têra dila- malpereke 
olî bi navê Riyadul- Salîhîn e. Lê 
wêneyê rasteqîn di pirtûka “Heft 
Şehrê Ney“ a Hamid Amjadyan 
de hatiye tekûzkirin û belavkirin.
Ev jî jêdereke ku baş dide xuya-
kirin ku ev awaz di bingeha xwe 
de kurdî ye. Pêwîst e li vê derê bi 
nav bikim ku hunermend Şahramê 
Nazirî jî strana “Her Waye” bi he-
man melodiyê gotiye.

Awaza ‘Cana Min’ ne ya 
Mihemed Şêxo ye

Hunermend Mihemed Şêxo strana 
“Cana Min” di albûma xwe ya dawî 
de di sala 1986’an de belav kir. Ango 
3 salan piştî vegera wî ji rojhilata 
Kurdistanê û Îranê. Şêxo li Îran û 
rojhelatê Kurdistanê li bajaroka 
Rebetê ya ku bi ser şarê Serdeşt 
ve ye, şarê Mahabad, Ûrmiye û 
Gonbadê Kavus ku bi ser Gulis-
tan ve ye, li van cihan bi cih û war 
bûbû. Li gorî jêderên ku min bi dest 

xistine awaza “Cana Min” vedigere 
kelepora şarê Kirmaşanê. Di jiyan-
nameya Şêxo de tucarî nehatibû 
gotin ku ew li şarê Kirmaşanê bi 
cih û war bûbû. Ji ber vê dibêjim 
belkî M. Şêxo ev awaz cara yekem 
ji hunermendên azerî bihîstiye û 
bi taybet li şarê Gonbedê Kavûs a 
nêzîkî deryayê Qezwînê. Lê ji aliyekî 
din, hinek delîl û palpiştên din hene 
zelal dikin ku Şêxo awaza kurdî ya 
resen bihîstibû û strana xwe “Cana 
Min” li ser wê ava kiriye. Yek ji wan 
delîlan ew e ku du hevokên muzîkê 
yên destpêkê di strana (Cana Min) 
de, bi temamî li ser awaza resen a 
kurdî hatiye avakirin ango li ser stra-
na “Her Waye Her Waye”, lê strana 
Azerî “Sultan Araz” tenê hevoka 
yekem ji strana “Her Waye” bi kar 
tîne. Ev jî tê wateya ku strana azerî 
qelstir e ku M. Şêxo li ser ava bike. 
Mebesta min ji Hevoka Muzîkî ev 
e; parçeya muzîkê ya ji parçeyeke 
din bi meqamê, bi drûv an jî bi çîna 
dengî ji hev û dû têne cudakirin. 
Tiştê balkêş di strana “Cana Min” 
de ew e ku Mihemed Şêxo hevo-
keke din li awaza bingehîn zêde 
kiriye. Ango stran ji aliyê belavkirina 
awazan ve dibe sê beş. Her wiha 
Şêxo întro yan jî destpêk ji stranê 
re afirandiye. Ji ber vê strana “Cana 
Min” ji aliyê zengînbûna meqaman 
ve ji strana azerî, farisî û ji ya resen 
jî firehtir e. Her wiha hêjayî gotinê 
ye ku ji bilî melodiya stranê, Şêxo 
întro yan jî destpêk ji stranê re afi-
randiye. Kambîz Rewşenrewan yek 
ji muzîknasên herî bibandor û bi 
nav û deng e li Îranê. Rewşenre-
wan bixwe profesorê muzîkê ye û di 
cîhana muzîka Îranê de jêderk cihê 
baweriyê ye. Doktor Kambîz albûma 
Bijan Bijanî ku bi navê Zemînê Îran 
di sala 2000’an de li ser bingeha 
muzîkên şar û îstanên Îranê ên cur 
bi cur amade dike. Der barê strana 
“Dil Ruba” de Kambîz û Bijan bi nav 
kirine ku ew li ser bingeha melo-
diya kurdî ya bi navê “Her Waye” 
hatiye sazkirin. Agahiyên li ser Dr. 
Kambîz didin xuyakirin ku wî leşke-
riya xwe ya fermî li şarên Kirmaşan 
û Kurdistanê kiriye. Ew li Kirmaşanê 
rêvebirê grûpa muzîka leşkerî bû. 
Ji ber vê jî pir pêkan e ku wî li wan 
deveran strana kurdî “Her Waye” 
bihîstibe. Wek ku rojnamavanê azerî 
Yûnis Leysî aşkera “dibêje ku awaza 
strana “Sultan Araz” li ser bingeha 
awazeke kurdî hatiye çêkirin û li 
vir doktorê mûzîkê Rewşenrewan jî 
bêguman li ser albûma Bijanî datîne 
“li ser bingeha melodiya kurdî ya 
herêmî Her Waye” nexwe tu gu-
man namînin ku awaza “Cana min” 
a Mihemed Şêxo, “Dil Ruba” ya 
bi farisî ya Bijan Bijanî û her wiha 
strana Araz Araz a azerî, ev her sê 
stran li ser melodiya straneke kurdî 
ji herêma Kirmaşanê bi navê “Her 
Waye Her Waye” hatine avakirin.

Agnodes (sedsala 4’an BZ)

Li gorî dîroknasan yekem bijîşka jin 
di cîhanê de navê wê Agnodis bû, 
çîroka wê bi gelemperî wekî efsane 
tê naskirin. Ev pîrik û bijîjka beri-
ya zayînê ye, di sedsala 4’an de li 
Atînayê jiyaye û dema ku dît ku di 
dema zayînê de gelek jin dimirin bi 
bijîşkiyê re eleqedar bûye.
Di dema wê de pîrik bûyîn sûcekî 
sereke bû, ji ber vê yekê wê porê 
xwe birî û xwe wek mêrekî lêkir, 
da ku hînî bijîşkiyê bibe. Di heman 
demê de ew berê fêrî hemû jêhatiyên 
bijîjkî yên ku ji bo zayîna jinan bûbû. 
Di dawiyê de cezayê îdamê lê hate 
birîn, dema ku raza hate eşkereki-
rin. Lê piştî ku xwepêşandanên li dijî 
rejîma desthilatdar derketin, qanûn 
hate guhertin û jin hatin destûr kirin 
ku bijîşkiyê bikin.

Marie Curie (1867-1934)

Marie Curie di serî de wekî jinek 
pêşeng di warên fîzîk û kîmyayê de 
tê zanîn, lê wê rûyê bijîşkiyê jî gu-
herand. Curie jina yekem bû ku di 
sala 1903’an de Xelata Nobelê ya 
Fîzîkê wergirtibû. Ew û mêrê xwe 
Pierre Curie û zanyarek din ku bi 
hev re radio aktîvîteyê keşf kirin. 
Di sala 1911’an de piştî keşfkirina 
hêmanên polonium û radyûmê di 
sala 1898’an de Xelata Nobelê ya 
Kîmyayê jî wergirtin. wan vedîtinan 
bandorek mezin li ser warê bijîşkî 
kir, ji ber ku radyûm rê da pêşketina 
tîrêjên X, ev yek alîkariya bijîjkan kir 
ku şikestinên hestî û nexweşiyên gi-
ran ên organên hundurîn nas bikin.

Florence Nightingale (1820-
1910)

Florence Nightingale yekem jina 
Birîtanî ya ku bi berfirehî nûjenkera 
hemşîreya nûjen tê nasîn. Nightin-
gale di sala 1850’î de di dema Şerê 
Kirimê de ezmûnek hemşîretiyê ya 
berfireh bi dest xist, herwiha dema 
ku leşkerên Brîtanî derman dikir li 
nexweşxaneyên Stembolê rastî şert 
û mercên tirsnak hat, li wir dît ku 
gelek ji wan ji tenduristiya nebaş a 
nexweşxaneyê dimirin û ne ji birînên 
ku di şer de birîndar bûne. Vê yekê 
bala wê kişand ser veguhestina 
nexweşxanê li cîhek paqij û xweş 
ji bo dermankirinê. Piştî şer wê ev 
teknîk veguhezand Londonê, piraniya 
bingehên hemşîretiyê ku îro jî tê kirin  
wê ava kirin.

Elizabeth Blackwell (1821-1910)

Dr. Elizabeth Blackwell yekem jin bû 
ku bawernameya bijîjkî li Dewletên 
Yekbûyî wergirt û wê biryar da ku 
bijîşkiyê bixwîne. Ji Blackwell re zeh-
met bû ku bigihîje armanca xwe, ji ber 
ku zêdetirî 10 fakulteyên bijîjkî ew red 
kirin, herwiha zanîngehekê jê xwest ku 
xwe bike mêr da ku bikaribe bixwîne, 
lê wê red kir. Di 1849’an de Blackwell 
li fakulteya Bijîjkî ya Cenevreyê ya 
li New Yorkê hate qebûlkirin û dûv 
re nexweşxaneyek li New Yorkê da-
mezrand ku armanca wê alîkariya jin 
û belengazan bû.

Rebecca Lee Crumpler 
(1831-1895)

Yekem jina reş ya ku bawernameya 
bijîşkî li Netewên Yekbûyî digre dest. 
Herwiha ew 8 salan hemşîretiyê dike. 
Piştî Şerê Navxweyî Crumpler çû 
Başûr da ku li mirovên koledar xwedî 
derkeve, piştî ku vegeriya Boston 
wê tecrûbeya xwe bikar anî û tevî 
nijadperestî û cudahiya zayendî ya 
ku rû bi rû rastî wê dihat, lê wê şopek 
eşkere hişt. Di sala 1883’an de wê 
pirtûka xwe ya referansê weşand. Di 
cîhana derman de pirtûka bi navê 
“Gotûbêjên Bjijîşkê”. 

Margaret Sanger (1879-1966)

Margaret Sanger rê li ber kontrolkirina 
zayînê ya nûjen vekir. Di destpêka sed-
sala 20’an de pêşî lê girtina ducaniyê 
bi berfirehî peyda nedibû, ev kiryar 
ne exlaqî hate hesibandin. Sanger di 
sala 1902’an de perwerdehiya xwe 
ya hemşîretiyê qedand û di 1910’an 
de çû New York City ku bibe çalak-
vanek kontrolkirina zayînê û ew heya 
dawiya jiyana xwe xebitî .Sanger di 
sala1920’an de li Dewletên Yekbûyî 
wê yekem klînîkên kontrolkirina zayînê 
vekir û di sala 1960’an de 6 salan 
berî mirina xwe di 86 saliya xwe de, 
alîkariya pêşketina pêşîlêgirtina devkî 
ya ji bo ducaniyê kir.

Gertrude Elion 
(1918’an-1999’an)

Gertrude Elion biyokîmîst û derman-
sazek e ku di sala 1988’an de Xelata 
Nobelê wergirtiye. Elion xwendina 
bijîşkiyê hilbijart piştî ku di 15 sa-
liya xwe de dîtibû ku çawa bapîrê 
wê bi nexweşiya penceşêrê jiyana 
xwe ji dest dide. Şerê Cîhanê yê 
Duyemîn bû sedema kêmbûna hej-
mara kîmyazanên mêr ên ku dikarin 
li Dewletên Yekbûyî bixebitin û bi 
jêhatîbûna xwe, Elion karî derbasî vî 
warî bibe û derman û dermankirinên 
nû ji bo nexweşên penceşêrê pêş 
bixe. Bû sedema pêşketina derma-
nan û pêşenga ku heta roja îro jî bi 
berfirehî tê pejirandin.

Mary Walker (1832’an-1919’an)

Di sala 1863’an de Dr. Mary Wal-
ker di dema Şerê Navxweyî de, di 
Artêşa Dewletên Yekbûyî de bû ye-
kem cerrah a jin. Di sala 1855’an de 
ji zanîngeha Sîrakiyus bawernameya 
xwe ya bijîjkî wergirtiye. Dê û bavê 
wê berxwedêr bûn û ew teşwîq kirin 
ku di temenekî piçûk de pantilona li 
xwe bike û her tiştên  ku mêr dikarin 
bikin ew jî bike.Yekem hewldana  wê 
ya karê bijîşkî li gel artêşê bê encam 
bû, ji ber ku ew jin bû, lewra wê xwe 
bexş kir ku wek hemşîre kar bike. 
Walker piştî şer ji ber xebata wê ya ji 
bo lênêrîna birîndaran xelata Azadiyê 
ya Serokomariyê wergirt.

Sarah Josephine Baker 
(1873’an-1945’an)

Di nav gelek destkeftiyên Sarah Jo-
sephine Baker de kêmkirina rêjeya 
mirina zarokan li bajarê New Yorkê 
bû. Di destpêka sedsala 20’an de 
ew hat hilbijartin da ku bibe yekem 
rêvebera ofîsa zarokan a li bajar. Li wir 
wê bernameyên pêşeng di lênihêrîna 
pêşîlêgirtin û paqijiya bingehîn de 
saz kir. 

Mary Ingle Pennington 
(1872’an-1952’an) 

 piştî ku xwendina xwe li zanîngeha 
Bensîlfaniya yê di sala 1892’an de 
qedand, bawernameya lîsansê wer-
negirt, ji ber ku ew jin bû. Lê li şûna 
wê belgeya jêhatîbûna di kîmiya yê 
de wergirt. Vê yekê hişt ku sê salan 
şûnde doktoriya kîmiyayî ji heman 
zanîngehê werbigire.

Gerty Corey (1896’an-1957’an)

Di sala 1920’an de Gerty bawerna-
meya bijîşkî di zanîngeha Birag a 
ku li Almaniya yê wergirt. Paşî ew 
û hevjînê xwe Dr. Karil Corey piştî 
2 salan koçî Dewletên Yekbûyî bûn. 
Herwiha ew û hevjînê xwe bi salan di 
lêkolîna bijîjkî de bi hev re xebitîn. Di 
sala 1947’an de Corey wek Profesora 
Biyokîmyayê li Zanîngeha Sant liwîs 
ya bijîşkî hat pejirandin.

Virginia Apgar (1909’an-1974’an)

Di sala 1952’an de Virginia Apgar 
Pîvana Apgar afirand, ew pîvaneke 
hêsan û bileze, ji bo nirxandina 
tenduristiya zarokê di xuleyên ye-
kem ên piştî zayînê de. Ev pîvan di 
warê tenduristiya zarokên nûbûyî de 
pêngavek pêşeng bû û îro jî tê bikar 
anîn. Apgar di destpêkê de plan kir 
ku bibe cerrah, lê di dawiyê de di 
warê anestehesiologiyê de pispor 
bû. Di 1949’an de ew bû jina yekem 
ku waneyên bijîşkiyê li Zanîngeha 
Columbia dane.

Antonia Novello (1944’an)

Di sala 1990’î de Novello yekem jina 
ku di Dewletên Yekbûyî de cihekî 
bilind di beşê bijîşkiyî de kar kir. Li 
Enstîtuya Neteweyî ya Tenduristi-
ya Zarokan û Pêşketina Mirovî de 
cîhek payebilind girt. Têkiliya wê ya 
bi bijîjkî re ji ezmûna wê ya kesane 
ya zaroktiyê derket.

Rosalind Franklin 
(1920’an-1958’an)

Bi lêkolîna xwe di pêşveçûna 
têgihîştina DNA’ê de rolek girîng 
lîst. Di sala 1930’an de dema ku ew 
ciwan bû têkiliya wê bi bijîşkiyê re 
dest pê kir, wê daxwazên malbata 
xwe red kir û di sala 1941’an de ji 
Zanîngeha Cambridge bawername-
ya bijîşkî stend. Franklin di DNA’ê 
de avahîya cot afirand. Herwiha ew 
xwedî bandorên zanistî û bijîjkî yên 
mezin bû, ew di sala 1958’an de di 37 
saliya xwe de jiyana xwe ji dest da.

Francoise Bar-Sinoussi (1947)

 Sinoussi Profesora li Enstîtuya Pas-
teur û Rêvebira Rûmetê ya Lêkolînê 
li Enstîtuya Neteweyî ya Tenduristî 
û Bijîjkî li Frensa yê bû, bi beşdari-
ya wê di vedîtina veyrûsa kêmasiya 
berevaniyê ya mirovî de ku di sala 
1983’an de dibe sedema AIDS’ê tê 
nasîn. Vê vedîtinê alîkariya bi mîlyonan 
Nexweşên AIDS’ê yê kir, a ku dihêle 
mirov jiyaneke dirêjtir û saxlemtir jiyan 
bike, ji bo vê yekê xelata Nobelê ya 
bijîşkê wergirtiye. Di sala 2008’an de 
gelek pirtûk û gotar li ser vê mijarê 
nivîsîne.

JIN2 7 ÇAND Û WÊJE

Ayşa Silêman/ Qamişlo

Navenda Nûçeyan

15 jinên ku di qada bijîşîkî de mohra 
xwe li dîrokê dane

Tev zihniyeta desthilatdaran a baviksalarî ku jin di tevahiya aliyên jiyanê de diçewisand û ew ji tevahiya 
mafê wê bê par dihişt, di her pêşketinekê de şopa jinê dihat dîtin û ji bo xizmeta civakê herdem jin 
pêşeng bû. Yek ji qadên ku jinan rola xwe tê de lîstin, qada pijîşkî bû. Tevî şert û mercên giran jî bi 10’an 
jin di qada bişîkî de mohra xwe li dîrokê dane.

Strana Cana Min ji Kirmaşanê ta QamişloyêJi Pênûsa Jin

Çima jin 
ji xwe fedî 

dikin?

Nehîr Pale
Jin ji ber ku jin in, ji xwe fedî 
dikin, gelo çima? Di hişmendiya 
wan de çi hatiye çandin? Ji xwe 
fedîkirin, nesaxiyeke ku nefesê li 
jinê qut dike, wê bê îrade dike û 
di bin rehmeta mêr de dihêle. Ez 
jêre dibêjim nesaxî ji ber bando-
reke mezin li fîzîk û piskolojiya 
jinê dike. 
Dewletên dagirker gelê Kurd 
xistibû rewşa ku ji ziman, çand 
û civaka xwe şerm bikin, jin jî 
ketiye rewşa ku ji her tiştê xwe 
şerm bike. Ji ber vê yekê hinek 
jin hene ku xwe weke jin înkar 
dikin, teqlîda mêr dikin û hinek jî 
hene ku ji heqîqeta jin gelekî dûr 
dikevin û ji jinê hez nakin. Her 
tim pêdiviya xwe bi mêr dibînin 
û dibin koleyên dildar ên mêr. 
Her tiştê jin şerm dîtin gelo 
çavkaniya xwe ji çi digre? Dema 
dengê jinan bilind tê, yên der-
dora wan xwe bi wan de aciz 
dikin û dibêjin eybe dengê xwe 
kêm bike. Dibe ku dayîk nizani-
bin çima eybe dengê jinê were 
bihîstin, lê belê çavkaniya xwe ji 
zîhniyetê digire.
Em ê li ziman û çanda gelên Roj-
hilata Navîn vegerin, di zimanê 
erebî de gotina Ew,ra ji bo jinê tê 
bikar anîn. Di ferhenga erebî de 
Ew,ra weke gotin tê wateya şerm 
û kêmbûn û têgehî jî tê wateya 
star ango jin divê were setir kirin, 
her tim di bin parastina mêr de 
be. Li gorî zîhniyeta mêrê desthi-
latdar jin kême û jê şerm dikin, ji 
ber vê yekê jin Ew,ra tê dîtin. 
Jin kêm tê dîtin, ji ber dibêjin 
Hawa ji qemaxê Adem çêbûye 
û ji xwe Hawa ji aliyê Xwedê 
ve hatiye lanet kirin. Fîzîka jin 
hemû eyb tê dîtin, ji ber wê ol 
tenê destûr dide ku dest û riwê 
jinê xuya bike. Qedexeye ku jin 
nimêj bike û serê wê vekiriye yan 
canê wê xuya bike. Di bin navê 
jin Ew,ra ye yan jî şerme canê 
jinê xuya bike, zagon diyar kirine 
û zextê li jinê dikin ku li gorî van 
zagonan bimeşe. 
Piştî sedsala 19`emîn êdî 
çeteyên mîna Hizbullah, Ixwan 
Muslimîn, Talîban, DAIŞ, Huda 
Par û hwd. xuyakirina dest û riwê 
jinê jî qedexe kirin. Êdî divê jin 
ji serî heyanî ling xwe bipêçe û 
canê wê bi temamî xuya nebe. Jin 
dema ku her tiştê wê eyb were 
dîtin, wê çawa ji xwe hez bike? 
Bi milyonan jin ji ber ku jinin 
ji xwe şerm dikin, an jî lanetê li 
xwe tînin. Beşek ji jinan jî heyanî 
ku dimrin her tim hewl didin ku 
xwe têxin çavên mêr de û civak 
jê razîbe. 
Di civaka xwezayî de heyanî 
4000 BZ. jin pîroz dihat dîtin û 
ew çavkaniya bereket û edaletê 
dihat dîtin. Jinê civak birêve 
dibir û rojekê kesî ji wê şerm ne-
dikir an wê ji xwe şerm nedikir. 
Civaka ku êdî li gorî zîhniyeta 
mêrê desthilatdar difikire û teşe 
girtiye bi tûndî nêzî jinê dibin. 
Jina Sudanî, Afxanî, Lîbî, Sûrî, 
Iraqî û hwd. hemû nixumandî ne 
lê her roj têne kuştin û tecawiz 
kirin.

Têbînî
Hunera 

şêwekarî û 
nasnameya 

neteweyî
Kemal Necim

5`ê meha Sibatê ya vê salê şêwekarê 
Kurd Mihemed Salih Mûsa ji nav me 
koç kir. Her çiqa ew hunermend di 
nava kurdan de pir nehat naskirin jî, 
lê di nivîs û gotarên ku piştî koçki-
rina wî derketine de diyar bû ku ew 
şêwekarekî astbilind e û hunereke pir 
bedew afirandiye.
Di çilrojiya şêwekar Mihemed Salih 
Mûsa de panêlek hate lidarxistin û 
hunera wî hate gotûbêjkirin. Ji nava 
mijarên ku hatin gotûbêjkirin jî, 
nasname û sembolîzma kurdîtiyê di 
hunera Mûsa de bû.
Ji xwe weke hemû gotûbêjan mijar 
hevdû dikşînin û mijara nasnameya 
hunera şêwekarî jî hate gotûbêj kirin. 
Hate pirsîn ka gelo mirov dikare nas-
nameya netewî yan nîjadî li berhemên 
şêwekariyê bike, ango mirov dikare 
bêje ku ev tabloya şêwekariyê Kurdî 
ye, yan Fransî ye?
Di nêrîn û gotûbêjan de hate gotin 
ku nasnameya hunera bedew, ango 
ya şêwekarî berî her tiştî nasnameya 
mirovî ye, lê nîjad û netewa kesê 
şêwekar dikare nasnameya xwe 
bide berhemê, ango bi rêya tabloya 
şêwekariyê yê hunermend dikare nas-
nameya netewa xwe, çand û dîroka 
wî bide nîşandan.
Hunera bedew (şêwekarî) wekî 
navgînek ku dîrok û şaristaniya 
welatekî yan netewekê nîşan dide 
û jîngeha herêmî û taybetmendiya 
çandî û civakî radixe ber çavan. 
Hunermend bi hunerên şêwekariyê 
cihêbûna çanda netewî ji çandên din 
dide diyarkirin.
Çawa ku hunera bedew beşeke 
bingehîn a jiyana mirovî ye beşek ji 
rewş û hestên wî yên curbecur e, her-
wiha ew xwediyê roleke girîng e di 
xurtkirina xwebûna netewî û danasîna 
şaristaniya welat û netewê de. 
Ji ber vê yekê, huner xwedî roleke 
girîng e ji bo çesipandina welatîbûnê. 
Bi rêya komek kesên pijart e yên 
endamên civakê ku bi şiyanên xwe 
yên di afirîneriyê û şêwekariyê de 
cihêreng in û bi amûrên xwe beşdarî 
nivîsandina dîroka welat û netewê di-
bin, di warên cuda yên siyasî, çandî, 
civakî, aborî, ramyarî de.
Her çiqas ku mirov nikare hunera 
bedew bi navê netewkê yan welatekî 
bi nav bike, lê kesayeta takekesane 
ya hunermend dikare vê nasnameyê 
biçesipîne. Ev nasnameya takekesî 
eger ku hunermend bi awayekî jêhatî 
pêşkêş bike û bi hêmanên nasnameya 
xwe ya takekesî yên ku ji hev nayên 
veqetandin re dilsoz be, herwiha 
dilsozê jiyana xwe ya rojane, dîroka 
gelê xwe, mîrateya neteweya xwe û 
zimanê ku pê diaxive be, dikare bibe 
mirov û bi rêya nasnameya xwe ya 
mirovî, dikare bibe nûnerê nasname-
ya netew û welatê xwe.
Bikaranîna rengan û şêwekirin û 
nexşandin li gorî hin hêman û rêgez û 
dibistanên hunerî afrîneriyeke mirovî 
ye, hemû hunermed li cîhanê hevparê 
vê afrêneriyê ne. Lê her hunermen-
dek bi rêya nexşandina hin sembolên 
taybet rewş û hest û daxwaz û xewin 
û xeyalên gelê xwe û welat û netewa 
xwe diyar dike. Ango li her devera 
cîhanê tabloyên ku berxwedan yan 
şoreşê nîşan didin dikarin bêne nex-
şandin, lê sembol û reng û reftarên 
di tabloyê de dikarin nasnameya 
netewekê nîşan bidin. Cil û bergên 
portrayên di tabloyê de, dirûvên 
rûyê mirovan, sembolên xwezayê û 
şûnwarên dîrokî, hemû dikarin wê 
tabloya mirovî veguherînin tabloyeke 
niştimanî.

‘Pêngava azadiyê bi ser bixin’

21’ê Adarê roja vejîna gelên bindest e

Mihemed Hac Mustefa diyar kir ku bi meş û mîtînga mezin a Kolnê re pêngava azadiya Rêber Apo derbasî qonaxeke 
nû bû. Herwiha ev qonax jî girseyîbûna kampaniya azadiyê ye û armanc ew e ku di çarçoveya kampaniya azadiyê de 
li her derê xwe bigihînin bi milyonan mirovî û kampanya azadiyê bi ser bixînin.

Di çarçoveya Pêngava azadiya Rêber 
Apo ku bi dirûşma ‘Ji Rêber Abdullah 
Ocalan re azadî, ji pirsgirêka kurd re 
çareseriya siyasî’ hatibû destpêkirin, di 
17’ê Sibata 2024’an de, li bajarê Kolnê 
meş û mîtingeke mezin hate lidarxistin. 
Bi banga rêxistinên Kurdistanî yên li 
Ewropayê û dostên gelê Kurd, bi 10 
hezaran kes ber bi qada mîtîngê ve 
meşiyan û bi beşdariya bi 100 heza-
ran kesî jî mîtîngeke gelekî bi heybet 
hate lidarxistin. Ev mitîng helwesteke 
gelekî girîng û bi wate nîşanî tevahiya 
cîhanê da.
Mihemed Hec Mustesfa di destpêka 
axaftina xwe de diyar kir ku gelê 
herêmê û her çar parçeyên kurdistan 
û cîhanê de ji bo azadiya Rêber Apo a 
fîzîkî tevlêbûneke pir mezin û xurt hat 
kirin û wiha gort: “Di meşên girseyî 
de, pêngava îmzekirinê, konên çalakî 
û giravên birçîbûnê di zîndanan de bi 
giştî tevgereke balkêş e ku êdî her 
kes daxwaza azadiya Rêber Abdullah 
Ocalan a fîzîkî dike. Herwiha  li hemû 
dewletên din, tev rêxistinên mafê miro-
van û cihên girîng li gel dewletên derve 
de girt û li ser encama vê pêngavê 
dikarin têkevin pêvajoya 2’emîn de ku 
ber bi têkoşîneke berdewam ve diçe, 
da ku azadiya Rêber Abdullah Ocalan 
a fîzîkî pêkbîne. Herwiha ev pêngav 
ne tenê bi tevlîbûna gelê Kurd bi rêve 
diçe. Ji ber ku di serî de dostên Kurdan 
dest bi vê hemleyê kirin û bandora 
wê li tevahiya cîhanê belavbûye û îro 
Rêber Apo bûye Rêberekî cîhanî û 

cîhan tev bi remanê Rêber Apo bawe-
re û ji bona xwe riya xelasiyê dibîne. 
Herwiha wê hemleya azadiya Rêber 
Apo heyanî ku azadiya wî ya f îzîkî 
pêkwere dewam bike.
 

11 saziyên tenduristî û zagonî 

Mihemed di berdewamiya axaftina 
xwe de wiha got: “Di rastiyê de gelek 
çalakî hatin li dar xistin. Herwiha li 
Rojava, Bakur û Rojhilatê Sûriyê û 
bi gelek meş, çalakî û mîting  ji bona 
azadiya Rêber Abdullah Ocalan hatin 
lidarxistin û hîn jî ev çalakî berdewa-
min. Tev konên çalakiyan û pêngava 
komkirina îmzeyan di hemû tax, gund 
û bajaran de û heyanî neha zêdetirî du 
milyon imze hatine komkirin. Herwiha 
komîteya parêzeran roleke xwe ya 
girîng di vê pêngavê de leyist, bi riya 
amadekirina doseya mafgerî û zagonî 
ji bo parastina Rêber Abdullah Ocalan 
di komeleya dewletan de û daxwaza 
vekirina dîl li gorî rapirsînên mercên 
zagon û maf, ji bo raya giştî û rêxistinê 

navdewletî ku tu rawebûna zagoniya 
wan tune ye. Bawer dikim ku ev çala-
kiya mafî wê berhemeke xwe ya me-
zin hebe, di parastin û ber bi azadiya 
fîzîkî ya Rêber Apo ve biçin. Herwiha 
wê ev îmzeyên ku hatine komkirin ji 
11 saziyên tenduristî û zagonî werin 
radest kirin, ev sazî jî ev in; 
-Rêxistina bijîşkên bê sînor
-Rêxistina Lêbûrîna (Efû) navdewletî
-Encama mafê mirovan ya neteweya 
yekbûyî 
-komîteya CPT ya li dijî tundiyê ya 
girêdayî encumena Ewropî.
-komîteya li dijî tundiyê ya girêdayî 
netewên yekbûyî 
-Encumena Ewropî
-kovara sûc ên navdewletî 
-Dadgeha dadmendiyê ya navdewletî
-Rêxistina şopandina mafê mirovan

Meşa Kolnê, pêngav derbasî qo-
naxeke nû bû

Mihemed bal kişand li ser qonaxa 
2’emîn a pêngava azadiya Rêber Apo 
piştî meşa Koln û wiha got: “Bi meş 
û mîtînga mezin a Kolnê re hemleya 
azadiyê gihîşt bi sed hezaran kesî û bi 
vî rengî derbasî qonaxeke nû bû. Ev 
qonax jî girseyîbûna hemleya azadiyê 
ye. Hemleya azadiyê ya ku dostên 
gelê Kurd di 10’ê Cotmeha 2023’an 
de dan destpêkirin û pêşengiyê jê re 
dikin, bi mîtînga 17’ê Sibata 2024’an 
re girseyî bû û gihîşt qonaxeke nû. 
Em di wê baweriyê de ne ku ji niha 
û pê ve kampaniya azadiyê wê li her 
derê, li çar parçeyên Kurdistanê û li 

derveyî welat bi beşdariya bi milyo-
nan mirovî hîn girseyî bibe. Li ser vê 
bingehê em bang li gelê xwe, dostan, 
jinan, ciwanan, her kesên li azadî û 
demokrasiyê digerin dikin ku karê xwe 
hîn mezin bikin, di çarçoveya hemleya 
azadiyê de li her derê xwe bigihînin 
bi milyonan mirovî û hemleya azadiyê 
bi ser bixînin.”

‘Em ê azadiya Rêber Apo a fîzîkî 
pêk bînin’ 

Mihemed Hec Mustefa wiha da zanîn 
ku Ew wekî navenda insiyatîfa Sûriyê 
ya ji bo azadiya Rêber Apo, li gel me 
pilansaziya çalakiyên cur be cur hene. 
Herwiha ne tenê ser pêngavan lê 
ema pilansaziyeke Stratejîk e. Wê ev 
pêngava komkirina îmzeyan heyanî 4’ê 
Nîsana 2024`an berdewam bike ş piştî 
wê em ê kar û xebatên xwe bi rêya 
semînerên girseyî berdewam bikin. 
Ji bo pênasekirina rewşa mafnasîn û 
tenduristî ya Rêber Apo û wiha dewam 
kir: “Herwiha navenda me tevlî rêxistin 
û kesayetên neteweyî û demokratîk di 
Sûriyê û cîhanê tevayî de kar û xebatên 
xwe berdewam dike. Da ku hejmare-
ke mezin ji emzeyan were komkirin 
û gel bi riya vê yekê girêdana xwe 
bi Rêber Apo re û daxwazin ji bona 
azadiya wî ya fîzîkî raber dike û tîne 
ziman û heyanî ku ev yek pêkwere wê 
gel her li ser piyan be. Di dawiyê de 
em bawerin ku berxwedana gelê me 
wê berdewam bike û azadiya Rêber 
Abdullah Ocalan a fîzîkî pêkwere.

Di nava gelên Arî de 21’ê Adarê Cej-
na Newrozê tê pîrozkirin û her diçe 
pîrozbahiya wê fereh dibe.Newroz, ji bo 
Kurdan roja jiyaneke nû û destpêkeke 
nû ye.Sumeya Mihemed diyar kir ku 
agirê Newrozê, tevî hemû zext û êrişên 
li ser herêmên me, agirê newrozê her 
sal tê pêxistin.

Di 21’ê Adara 612’an B.Z de Kawayê 
Hesinkar li hemberî Dehaqê zilim-
kar çalakiyan li dardixe, wî dikuje û li 
ser banê qesra wî agir vêdixe.  Agirê 
Newrozê, tevî hemû zext û êrişên 
dijminan jî,  girê newrozê her sal tê 
pêxistin.  Newroz cejneke neteweyî 
ye û nîşana serhildana Kurdan li dijî 
dijminan û têkbirina zilmê ye.Di serî 
de gelê Kurd, gelên din jî her sal li 
seranserê cîhanê di 21’ê Adarê de, 
Cejna Newrozê pîroz dikin, Buye-
ra newrozê vedigere li qehremanê 
Kurd yê bi nave “Kawayê Hesinkar” 
tê naskirin ku li dijî qiralê bi navê 
“dehak”dest bi serhildanekê dike û 
bi ser dikeve. Dagirkerî li  Kurdistanê 
cejna Newroz qedexe kiribû Ji ber 
sedemên neteweyî û gelek sedemên 
din hikumetên dagirkerên Kurdistanê 
yên Tirkiyê, Sûriyê, Îran û Îraqê cejna 
Newrozê qedexe kirin.Lewra pîrozbahî 
bi awayekî veşartî yan jî di bin navê 
munesebeteke din dihat pîrozkirin.  

21’ê Adarê bi kêfxweşiyeke mezin tê 
pêşwazîkirin û gelek amadekarî ji bo 
wê tên kirin mîna dirûtina cil û bergên 
gelerî,  komên stran û dîlanan. Herwiha 
di şeva Newrozê de li seranserî kolan, 
tax, bajar û herêmên kurdistanê agirê 
Newrozê tê vêxistin.
Di derbarê vê mijarê de Hevseroka TEV 
Çandê ya mezopotamyayê Sumeya 
Mihemed ji rojnameya me re axivî:  
Sumeya diyar kir ku hazirtiyên newrozê 
di van deman de tên kirin li ser asta 
Bakur û Rojhilatê Suryayê û wiha got: 
ev 4 meh bêhtir jî hazirtî tên kirin li 
tevî hemû êrişên hovane yên ku li ser 
me tên meşandin jî hazirtiyên me ji bo 
Newrozê nehatin rawestandin û ama-
dekariya newrozê jî baş tê meşandin.
Ji bo cejna Newrozê me komîteyek 
ava kiriye û kesên ku cihên xwe di vê 
komîteyê de digrin ,endamên desteyê, 
Hîlala zêrîn û hevserokê TEV Çandê, 
Hin hazirkirinên me yên cejna Newrozê 
jî ew in ku hin hunermend jî beşdarî 
newrozê bibin, hem jî hin hunermend 
hetine hilbijartin ku beşdarî şahiya 

newroza li bajarê Şam û Lubnan bi-
bin. Sumeya dazanîn ku me dixwest 
hin hunermendan bişînin Mexmûr û 
Şengal jî lê ev sînorê ku di navbera 
me de nahêle ku ev yek bi cih were, 
li tevî hemû hewildanên me yên ji bo 
hunermend beşdarî Şahiyên newrozê 
yên li Şengal û Mexmûrê bibin lê ev 
yek heta niha nehatiye qebûlkirin ji 
aliyê KDP`ê ve. 

Newroz destpêka 
berxwedan,serhildan, têkoşîn û 

şoreşê ye

Hewceyî gotinê ye ku Newroza par û ya 
îsal hinekî ji hev cuda ye ji ber ku Re-
mezan jî dikeve roja Newrozê de ama 
wê tiştek yan jî pirsgirêk li ber rojeke 
wisa neteweyî dernekeve. Ji ber ku 
Newroz, ji bo Kurdan roja jiyaneke nû 
û destpêkeke nû ye; heyameke ji roja 
zayînê ta roja azadîyê ye. Newroz an jî 
cejna gelê Kurd destpêka berxwedan, 
serhildan, têkoşîn û şoreşê ye. Sumeya 
da zanîn ku, li gorî texmîna min ewê 
cejna newrozê bi awayekî xweş were 
derbaskirin û tu astengî li pêşiya vê roja 
pîroz dernakeve û ewê her kes tevlî 
bibe, li gorî hazirtiyan jî hazirtiyên me 
heta astekî pir baş tên qedandin. Hin 
ji hazirtiyan govend, komên muzîkê, 
Hunermend, stranbêjên serbixwe, 
şano û skêçên derbarî newrozê de 
wê were pêşkêşkirin. Bernameyê ku 

hatiye amadekirin jî di navbera 3`ê 
heta 4  saetan de ye. 

Agirê Newrozê, tevî zextên 
dagirkerên Kurdistanê, wê were 

pêxistin

Hevseroka  TEV Çandê ya 
mezopotamyayê Sumeya Mihemed 
ragihand, Zehmetiyên ku me dik-
şandin di salên borî de ew bû ku 2 
pêkhate tenê beşdarî newozê dibûn 
ew jî pêkhateyên Kurd û Ereb bûn 
lê îsal cihê kêfxweşiyê ye ku wê 
pêkhateyên Suryan, Ermen, Aşûr û 
Çerkes jî ewê beşdarî newrozê bibin 
hem bi govendên xwe hem bi stranên 
xwe hem jî bi cil û bergên xwe wê tevlî 
newrozê bibin û emê newrozê bi hev re 
pîroz bikin. Sumeya di dawiya axftinê 
xwe de wiha anî zima ji ber ku Newroz 
rojeke berxwedaniyê ye wê muzîkên 
şoreşgerî werin pêşkêşkirin, û wiha 
domand gelê me bi hewceyî ku mirov 
ji wan re moralan çêbike ji ber vê yekê 
daxwaza me ewe ku hunermendên 
yên li derve beşdarî şahiya Newrozê 
bibin , dema ku hunermendên ji derve 
werin wê gel pir kêfxweş bibin, lê ji 
ber hin astengiyan hunermend ni-
karin xwe bighînin me û zehmetiyan 
dikşînin lê ema hewildanên me hene 
ku di şahiya newrozê de nebe rojên 
din jî hene ku em hunermendên xwe 
tevlî bikin.

Dayîka Rojnamevan Silêman Ehmed: Ger bê 
xwestin ezê biçim Başûrê Kurdistanê

‘Newroza 2024 Wê Bibe Newroza Azadiya 
FÎzîkî ya Rêber Apo’

Girtina Rojnemavan Silêman Ehmed ji aliyê PDK’ê ve 147 roj derbas kirin, Silêman bi rengekî bê hiqûqî hatiye girtin û PDK’ê heyanî niha destûr 
nedaye parêzer hevdîtinan çêbikin. Dayîka Silêman Ehmed bang kir ku ew dixwaza aqîbeta lawê wê were naskirin û eşkere kirin.

Rojnamevan Silêman Mihemed 
Ehmed yê ji herêma Efrînê weke 
edîtorê beşa Erebî di ajansa Roj 
News de li Başûrê Kurdistanê kar 
dikir. Dema ku bavê wî wefat kir 
bi awayekî fermî derbasî Bakur û 
Rojhilatê Sûriyê bibû û di wê demê 
de ji milê PDK’ê ve bi rengekî ne 
qanûnî hate girtin. Rojnamevan 
Silêman di riya vegerandinê de 
û dema ku di deriyê Sêmalka re 
derbasî başurê Kurdistanê bû ji 
aliyê hikumeta PDK’ê ve di 25’ê 
Cotmehê de hat revandin. 
Rojnamevan Ehmed rûxmî ku bi 
awayekî fermî di Başûrê Kurdistanê 
de kar dikir û derbasî herêmê bibû, 
lê PDK’ê bi awayekî ne qanûnî 
Silêman Ehmed girtin. Di mijara 
girtina Ehmed de gelek lêpirsîn ji 
aliyê Ajansa Roj News, Berpirsên 
Rêveberiya Xweser li Başûrê 
Kurdistanê û malbata wî ve ha-
tin kirin. 
Ajansa Roj Newsê di 25’ê Çi-
leya 2024 an de konferansek 
çapameniyê li navenda Metro li 

Bajarê Silêmaniyê li darxistin di 
wir de tekez kirin ku; PDK’ê bi 
girtina Silêman re dide nîşandan 
ku mijara girtina Silêman siyasî 
ye û hedef bêdengkirina dengê 
rastiyê ye. 
Di heman çarçoveyê de Parêzerê 
Rojnamevan Silêman Ehmed 
Narîman Ehmed Reşîd diyar kiribû 
ku Asayîşa Dihokê rê nedan ku 
parêzer derbasê gel wî bibin û 
hevdîtinan bikin. Rûxmî ku li gorî 
zagonan her parêzerek dikare bi 
muwekilê xwe re hevdîtinan bi-
kin. Lê PDK’ê zêdetirî 5 mehan 
e destûr nade. 
Di vê derbarê de dayîka Rojna-
mevan Silêman Ehmed Sultan 
Ehmed ji rojnameya me re axivî.

`Em dixwazin bizanibin 
sedema girtina lawê me çiye`

Dayîka Sultan ya ku li Helebê 
dimîne di destpêkê de anî ziman 
ku Silêman bi awayekî fermî hat 
serdana Rojava, û li ser çi esasê 
ew hatiye girtin divê bizanibin û 
wiha got: “Silêman zêdetirî 4 sala 
ye li Başûrê Kurdistanê kar dike. Bi 
kêfxweşî piştî 4 salan û bi awayekî 
fermî hat ziyareta me. Silêman 
15 rojan li gel me ma û ji bo karê 
xwe diviya bû careke din vege-
re. Silêman bi şêwaz û fermiyeta 
ku derbasî herêmê bûye xwest 
careke din vegere ser karê xwe. 
Dayika Sultan got çima li vegerê 
lawê min hat girtin em dixwazin ji 
me re bidin diyar kirin ku sedema 
girtina Silêman çiye û ji bû çiye”.
 
`Silêman ji bo doza gelê xwe 

têkoşîn dike`

Dayîka Sultan xuya kir ku Silêman 
tu karekî xirab nedikir û ji bo doza 
gelê xwe têkoşîn dikir û wiha do-

mand: “Silêman ji destpêka şoreşê 
de di nava ragihandinê de kar dike 
û ji bo gelê xwe ev xebatê dida 
meşandin û kesekî ku di karê xwe 
de serkeftî bû. Tu heqê kesî nîne 
ku Silêman bigire, ji ber lawê min 
tu karekî xirab nedikir û ji bo doza 
gelê xwe têkoşîn dike”. 

`Ger bê xwestin ezê biçim 
Başûrê Kurdistanê`

Dayîka Rojnamevan Ehmed yadê 
Sultan di dawiya axaftina xwe de 
ev ragihand: “Em ji şeş salan ve 
koçber bûne û di oxira Efrînê û 
doza gelê Kurd de weke malba-

teke welatparêz me tu carî dev ji 
doza xwe berneda ye. Ez jineke 
nexweşim ger pêwîst bike ezê 
biçim Başûrî Kurdistanê ji bo ez 
doz û sûcên lawê xwe nas bikim. 
Tu heqê PDK’ê nîne ku Sliêman 
bigire ger tiştek hebûya dikarî 
ji 4 salan ve bikira. Ez ji hemû 
aliyên têkildar û bi taybet ji hu-
kumeta Başur dixwazim ku doza 
Silêman were naskirin û eşkereki-
rin û hevdîtina me û ya parêzeren 
qebûl bikin. Herwiha bi awayekî 
lez divê çarenûsa Silêman were 
eşkere kirin û pêwîste ku derfet 
were vekirin ku em bi lawê xwe 
re biaxivin”. 

Newroza 2024 an li tavahî aliyên 
cîhanê bi eşq û coşeke pir mezin 
tê pêşwazîkirin. Gelê Efrînê jî 
li herêma Şehbayê rûxmî 6 sal 
ji koçberiyê, êrîş û dorpêça 
Hikumeta Şamê lê bi biryardarî 
û hezkirin pêşwaziya Cejna 
Newrozê dikin.
 
Ji bo gelê Kurd Newroz nîşaneya 
vejîneke nû li hember zordarî û 
desthilatdariyê ye. Di her sal de 
gelê Kurd li çar aliyên cîhanê bi 
rengê gelêrî pêşwaziya Cejna 
Newrozî dikin. Bi taybet ev roj li 
Kurdistanê weke rojeke pîroz tê 
destgirtin. Di Newrozê de helwest 
û armancên mezin tên sazkirin û 
her sal gavên mezin ber bi azadiyê 
ve tên avêtin. Ji agirê Kawayê He-
sinkar bigire heyanî agirê Newroza 
2024 an gelê Kurd roj bi roj vejînê 
jiyan dike. 
Li Şehbayê jî ji 6 salan ve rûxmî 
hemû şert û mercên koçberiyê û 
siyasetên ku tên pêkanîn. Lê her 
sal bi moral û bi kelecaneke mezin 
ji bona rizgarkirina Efrînê Newroz 
ji aliyê gelê Efrîn û Şehbayê ve 

tê pîroz kirin. Têkildarî newroza 
sala 2024 an li Şehbayê Endamê 
Kordînasyona Kongira Star ya kan-
tona Efrîn û Şehbayê Ferîde Îbo û 
Endamê Meclîsa Kampa Serdem 
Gulistan Mistefa ji rojnameya me 
re axivîn.

`Newoza 2024 an wê bibe 
misogeriya azadiya fîzîkî ya 

Rêber Apo`
 
Ferîde Îbo di destpêkê de Newroza 
2024 an li hemû gelê Kurd pîroz 
kir û wiha berdewamî da axaftina 
xwe: “Bê guman Newroz ji bo me 
weke rojeke pîroz tê destgitin, her 
sal bi biryardariya pêkanîna gavên 
nû agirê Newrozê tê pêxistin. Lê bi 
taybet di Newroza 2024 an de em 
tenê bi yek armancê nêz dibin û 
tavahî hêviyên gelê azadîxwaz jî ew 
e ku ev Newroz bibe Newroza Mi-
sogerkirina azadiya fîzîkî ya Rêber 
Abdullah Ocalan. Bi taybet di van 
demên dawiyê de azadiya fîzîkî ya 
Rêbertî ne tenê bi dengê gelê Kurd 
tê gotin û daxwaz kirin, Rêber Apo 
bi felsefe û Paradîgmeya Netewa 
Demokratîk bûye Rêberê gelên 
azadîxwaz. Bi însiyatîfên ku gelên 

cîhanê yên ji bo azadiya Rêber Apo 
dane destpêkirin. Tekez dibe ku 
dîwarên Îmraliyê bi hêza îradeya 
gelan wê were şikandin. Li ser vî 
bingehê em jinên Kurd hêviyên 
me ew e ku Newroza 2024 an 
bibe misogeriya azadiya fîzîkî ya 
Rêbertî”.

`Newroz dibe Nûkirina soza 
têkoşîna jinê` 

Her wiha Fîdan diyar kir ku Jinên 
Kurd li ser bingeha felsefeya 
Azadiyê gihîştin vê astê û wê her 
têkoşîna xwe berdewam bikin û 
wiha got: “Jinên Kurd bi tevgera 
Azadiyê ya ku zêdetirî 50 salî de-
wam dike, karîn xwe di hemû aliyên 
jiyanê de îsbat bikin û sînorên hiş-
mendiya zilamtiya hezarsalan bi 
têkoşîna xwe bişkînin. Bê guman 

ji bo nûkirina soza têkoşîna me 
Newroz dibe bingeh û em bi vê 
yekê re gavên nû ji bo azadiya 
tavahî jinan û mezinkirina têkoşîna 
doza azadiya jinê de davêjin. Li 
ser bingeh û stratejiya Şikandina 
zincîrên koletiya jinê û hilweşan-
dina hişmendiya zayendeparêzî di 
sedsala 21 mîn de em Newroza îsal 
bi hêvî û bawerî pêşwazî dikin”.
 

`Gelê Efrînê bi hêviya 
rizgarkirina Efrînê Newroza 

2024 an pîroz dike` 

Gulistan anî ziman ku gelê Efrînê 
bi hemû êş û mercên koçberiyê 
Newrozê pêşwazî dike û wiha 
domand: “Ji 6 salan ve Newroz 
ji aliyê gelê Efrînê ve li Şehbayê 
tê pîroz kirin. Rûxmî êrîşên rojane 
yên dagirkeriya Tirkiyê û siyaseta 

ambargoya Hikumeta Şamê jî, lê 
gel biryara xwe ya berxwedanê 
û rizgarkirina Efrînê daye û ji vê 
biryarê gav şûnde navêje. Gelê 
Efrînê çawa ku li Efrînê Newroz 
pîroz dikirin bi wê coşa tijî hezki-
rin li Şehbayê jî bi hêviya vegera 
Efrînê wê Newroza xwe ya 2024an 
pîroz bikin. Her çiqas jî dijmin bi 
siyasetên xwe xwestiye em gav 
paş de bavêjin, lê bi berxwedanî 
û mezinkirina têkoşînê li Şehbayê 
gelê Efrînê planên dijmin têk birine. 
Ji lewra em ê, Newroza 2024 an ji 
xwe re bikin bingeha rizgarkirina 
Efrînê”.
Her wiha Guilstan bi hêviya rizgar-
kirina tavahî herêmên dagirkirî û 
bidawî anîna li faşîzmê axaftina xwe 
bi dawî kir û wiha got: “Faşîzma 
Tirkiyê û komên çete, tenê ji bo 
astengkirina pîrozbahiyên gelê 
Kurd ji bona Newrozê di Efrînê 
de komkujî li ser gelê Kurd û za-
rokan pêk tîne. Divê em vê yekê 
tu carî ji bîr nekin û ev Newroz wê 
bibe bingeh ji avêtina gavên nû 
ji bo rizgarkirina tavahî heremên 
dagirkirî û tunekirina faşîzmê li 
ser axa me”. 

Xwenasîn

Bajarvanî 
û rêveberî

Rohat Bulut
Bi pergala şaristaniyê ya ku herî 
zêde bi bajarvaniyê pêş ketiye bûye 
sedema gelek pirsgirêkên kûr. Bi 
taybetî jî bi endustiyalîzma kapîtalîst 
re di warê kûrkirina pirsgiran derket 
lûtkeyê. Dema em bala xwe di-
din rûpelên dîrokê, dibînin ku di 
destpêkê de pêwîstiya pergalê bi 
kedeke mezin a ji destên mirovan 
hebû ye û ji bo vê jî civakê li bajaran 
dicivîn e. Dema ku vê pêş dixe 
jî girseyên bêkar ên ku ji gundan 
derketine li bajaran kom dike. Di 
vir de bajarên ku bûne navendên 
pîşesazî jî zêde mezin bûne û rê li 
ber pirsgirêkên kûr vebû ye. 
Ya rast bi qonaxa ku em gihiştinê ve 
avakirin û pêşxistina jiyana bajarî 
ya bi yekpare weke tevneke aborî, 
civakî, siyasî û çandî bûye feraseta 
bajarî ya modernîzma kapîtalîst. 
Ev feraset û nêzîkatî jî rê li ber 
dawîkirina jiyana civak û mirovahiyê 
tîne. Di dema ku bejahî ji bo 
pêşketina bajaran bi plangerî hat va-
lakirin û bajar ji bo karker û bêkaran 
bûbû warên jiyan û niştecihbûnê, lê 
êdî ev veguheriye rewşeke dijwar 
a jiyanê. Wekî mînak dengê zêde, 
hewaya qirêj û qerebalixiya bajaran 
hatiye asta tengijîna jiyana civakê û 
reva ji bajaran. 
Bêguman gelek sedemên din hene 
ku mirov li vir rêz bike. Bajar cihekî 
zêde navendî ya pergala siyasî û 
nêzîkatiya çîna bûrjûwaziyê ye. 
Pergal ji ber ku tenê xwe difiki-
re û ji bilî domandina pergal û 
berjewendiyên xwe tiştekî din nafi-
kire, pirsgirêkên kûr ên civakî pêş 
dixe. Jixwe hemû xwezayê wekî qad 
û mafê xwe yê ku bi hêsanî dikaribe 
hespê xwe lê bibezîne dibîn e û li 
gorî dilê xwe talan dike.
 Em vê nêzîkatiyê bi zelalî dibînin; 
yên xwedî hişmendiya serdest û 
kapîtalîst her tiştî ji xwe re rewa 
dibînin. Ên ku ji bo berjewendiyên 
xwe pergala derveyî civakî ya 
şaristanî û bajarvaniyê pêşxist tu 
hesasiyeta xweza û civakê li ber 
çavan negirtin û nagirin. Ji bo 
berjewendinyên xwe rant û talan 
kirin. Zirarek mezin dan civak û 
xwezayê. Hemû qadên jiyanê anîn 
asta tunebûnê. Ev rewş li tevahiya 
cîhanê bi heman rengî ye. Lê belê 
divê bê zanîn ku nebûna xweza û 
nirxên civakî di bingeha xwe de 
tê wateya tunebûna mirovahiyê bi 
xwe. Dibe ku îro hin hawirdorparêz, 
ekolojîst, dadmend, civakparêz û 
hwd. li dijî vê pergala kapîtalîst û 
hişmendiya serdest radiwestin. Lê 
mixabin têr nake. 
Lê belê, pirsgirêkên bajaran ji 
lêgerîna tedbîran wêdetir, bi rastî 
jî pirsgirêkên kûr ên têgihiştinê ne. 
Ev pirsgirêkên mezin û kûr in ku 
ji aliyê semantîka (epîstemolojî) 
ya serdestiya pênc hezar salan ve 
hatine pêşxistin û ji civak û xwezayê 
dûrketin û dijberiyek dane avakirin.  
Ji ber vê yekê, ew ne pirsgirêkên 
ku bi tedbîrên ji hêla pergalê ve 
ji nû ve hilberandin û domandina 
xwe pêşxistiye ji holê bê rakirin e. 
Ev pirsgirêk encax bi rêveberiyên 
demokratîk, civakî û ekolojîk bê 
çaresirkirin. 
Heke rêveberiyek wekhev, 
demokratîk, ekolojîk û azadîparêz 
nebe dê tu pirsgirêkên civakî yên 
ji aliyê hişmendiya modernîteya 
kapîtalîst ve afiriye çareser nebe. 
Lewma jî divê em di wê ferqê de 
bin ku jiyan û civakîbûyîn ji bo me 
mirovan çiqasî girîng e. Her wiha di 
ferqa vê girîngiya jiyan û civakiyê 
de pêwîste em hemû qadên xwe yên 
jiyanê bi xwe biparêzin û bi xwe 
rêvebibin. 

Ferîde Îbo Gulistan Mistefa

Zana Roj/ Şehba

Vîndar Roj/ Şehba
Hêvî Melek/Qamişlo

Birûc Resûl/Qamişlo

Zekî Bedran 

Em Cejna Newrozê ya ku di dîrokê de 
xwedî wateyek kûr e û bi hezaran sale ji 
aliyê gelan ve nehatiye jibîrkirin pêşwazî 
dikin. Newroz cejneke ku azadî û ronahî 
li hemberî zordarî û tarîtiyê serkeftiye. 
Çawa ku berxwedana Kawayê Hesinkar a li 
hemberî zilma Dehaq veguherî efsaneyekî, 
berxwedana Kawayê Hemdem Mazlûm 
Dogan a di girtîgehê de li dijî tarîtî û 
zordariyê bilind bû jî heman encam derxist 
holê. Vê berxwedanê encama ku faşîzma 
12’ê Îlonê dixwest bi dest bixe asteng kir.  
Dewleta Tirk encama ku nekarî di 12’ê 
Îlonê de bidest bixe hewl dide niha bigihê. 
Gelê Kurdistanê bi xwîn û canê xwe 
Newroz nûjen kir, weke cejna azadî û 
berxwedanê pîroz kir. Di salên 1990’an 
de dewleta Tirk ji bo pîroznekirina 
Newrozê êrişî gel kir, komkujî pêk anîn. 
Li gel tevahî qirkirin, êşkence û girtinan 
jî gelê Kurdistanê dest ji Newroza xwe 
berneda. Gelê Kurd weke gelê Newrozê 
hat pênasekirin. Ji bo gelê Kurd lêgerîna 
azadiyê, berxwedan û hebûn bi Newrozê 
re bû yek. Li hemberî plana Erdogan û 

Baxçeliyê ku nûneriya Dehakan dikin, li 
hemberî stratejiya wan a tunekirina Kurdan 
û xistina tarîtiyê, Kurdan bi Newrozê 
re ronahî li her alî belav kir, raperîn û 
azadiya xwe bê ku tu sînoran nas bike 
li qadan diqîre. Îro li cîhanê tu gel weke 
gelê Kurd Newrozê bi coş û weke cejna 
azadî û berxwedanê pîroz nakin. Newroz li 
Kurdistanê weke cejnên asayî û klasîk nayê 
pîrozkirin. Hêzên mêtînger hertim Newroz 
qedexe kirine û xwestine bidin jibîrkirin. 
Di salên 1990’an de li Tirkiyê Newroz bi 
xwîn bûn û dihatin qedexekirin. Faşîzma 
Tirk niha jî dixwaze Newrozê qedexe bike. 
Dema nikare vê bike jî herikîna bi milyonan 
kesî ji bo qadan nake nûçe, ji gel vedişêre û 
ji nedîtî ve tê.  
Baş dizanin ku Newroz ji bo Kurdan tê çi 
wateyê. Ji ber wê jî dixwazin bîra Kur-
dan kor bikin. Bi desthilat û muxalefeta 
xwe li dijî Kurdan dibin yek. Demokrat û 
muxalîfên wan dema dor tê Kurdan ji holê 
winda dibin. Piştre yekser dibe mijarek a 
“Netewî û di ser siyasetê re”! Pirsgirêka 
herî mezin a dîrokî û siyasî di carekî de dibe 

mijarek “di ser siyasetê re”! Di rastiyê de 
aktorên polîtîk, partiyên ku pêwîste polîtîka 
û çareseriyê hilberînin bi vê helwestê xwe ji 
nava polîtîkayê derdixin. Mijara herî jiyanî 
dihêlin bi hêviya bîrokrasiya ewlehiyê yan 
jî partiyên alîgirên şer. Dema bi rêyên siyasî 
û demokratîk çareserî nayê çêkirin, canê bi 
hezaran kes û çavkaniya aboriya welat bi vê 
pevçûnê berhewa diçe.  
Kurdan berdêl da. Hertim qedexe, komkujî, 
mişextin û biçûkkirin bû para wan. Di 
cîhanê de di qada teknîkê, polîtîka û aboriyê 
de gelek tişt hatin guheritn. Lê çarenûsa 
Kurdan û nêrîna mêtîngeran nehat guhertin. 
Ji bo vê jî perwerdeya bi zimanê dayîkê û 
nasname, bi çanda xwe jiyîn, mafên herî 
xwezayî ji bo gelê Kurd dikin sedemê 
mirin û komkujiyê. Dewleta Tirk û Sûriyê 
heta niha jî mafê perwerdeyê yê bi zimanê 
Kurdî nas nakin. Daxwaza gelê Kurd a herî 
xwezayî weke parçebûn û terorîzmê pênase 
dikin. Ji bo perçiqandin, cezakirin û hilwe-
şandina van daxwazan planan pêş dixin. 
Dewleta Tirk bê ku tu zagonan nas bike 
êrişî Kurdan dike. Li Rojava Kurdan li 
dijî DAIŞ’ê şer kir. Bi deh hezaran şehîd û 
birîndar dan. Êrişî Tirkiyê nekirin, daxwa-
za tu axê nekirin. Bi Kiwalîsyonê re bûn 
yek û ji bo tunekirina DAIŞ’ê xebitîn. Ji 
bo dewletên Rojhilata Navîn û cîhanê ji 
belayek mezin xilas bikin di çepera pêşîn 
de şer kirin. Dijminayiya tu gelan nekirin. 

Li herêmên ku ji DAIŞ’ê hatin rizgakirin 
Ereb, Kurd, Suryanî-Asûrî, Ermenî, Tirk-
men û hwd bi hev re rêxistin bûn û xwe 
rêve birin.
Rêveberiya demokratîk a ji bo Rojhilata 
Navîn heta tevahî cîhanê bibe mînak ava 
kirin. Gotin tevahî çavkaniyên sererd û 
binerdên Sûriyê ya hemû Sûriyeyiyan e 
û bi wî awayî tev geriyan. Dane diyarki-
rin ku ji bo kombûna Sûriyê û avakirina 
demokrasiyê amede ne. Ragihandin ku 
amede ne bi hikumeta Şamê re li hev bikin, 
li Sûriyê yekîtiyek a siyasî û têkoşînek 
hevpar a li dijî dagirkeran pêş bixin. 
Hikumeta Sûriyê guh neda van pêşniyar 
û daxwazên erênî yên rêveberiya xweser. 
Gavek erênî tune ye. Dewleta Tirk jî bi 
Rûsya û hikumeta Şamê re li hev dike û 
hewl dide Kurdan tune bike û rêveberiya 
xweser ji holê rake. Eger em bêjin hewl 
dide dê kêm bimîne, zextê dike û lez dike. 
Faşîzma Tirk ketiye pey Kurdan ji axa wan 
derbixe, tunekirina nîjadî pêk bîne û qir 
bike. Dixwaze Rûsya û hikumeta Sûriyê jî 
bike hevkarê xwe. 
Weke tê dîtin tora xirabî û tarîtiyê tê 
hûnandin. Pêwîste li dijî vê serhildana Ka-
wayan a li dijî Dehakan bê birêxistinkirin. 
Dem ew deme ku Newroz li gorî wateya 
xwe ya dîrokî û nûjen, weke cejna azadî û 
berxwedana gelan bê pêşwazîkirin.

Pêwîste biherikin Newroza gelan

Aloziya ku gelên Sûriyê qir kir, 
derbasî salvegera 14’an dibe

Kirîza Sûriyê derbasî sala xwe ya 14’an dibe,  di pêşveçûna vê kirîzê de hemû gelên Sûriyê rastî 
qirkirin û komkujiyên mezin hatin. Ji destpêkirina kirîzê û heta sala 2023’an 230 hezar û 224 kesên 
sivîl hatin kuştin û nêzî 14 milyon weletiyên sûrî jî hatin koçberkirin û hîn jî ev kirîz didome.

Weke tê zanîn Buhara Gelan bi 
şoreşa Tûnisê di Berfanbara sala 
2010’an de dest pê kir, piştî wê jî 
hikumeta Misir û Lîbyayê têk çû. 
Li van welatên ku şoreşa Buhara 
Gelan dest pê kir êdî gel li dijî 
hukmetan serhildan li dar xis-
tin. Li Sûriyê  di 17’ê Sibata sala 
2011’an de, leşkerekî hikumeta 
Şamê destdirêjî li welatiyekî sûrî 
kir û lê xist, ji ber vê yekê welatî  
li taxa Elhuriye a Şamê kom bûn 
û siloganên wek ‘Gelên Sûriyê 
rezîl nabin” û ‘Parêzvanê wê dizên 
wê ne.’ Lê piştî ku Wezîrê Karên 
Hundir ê Sûriyê ji bo welatiyê ku 
destdirêjî lê hatibû kirin, çareser 
kir û siloganên dijberiyê piştre 
veguherîn ‘Bi can, bi xwîn em bi 
te re ne Beşar’. Lê piştî vê bûyerê 
çalakvanên Civaka Sivîl a Lîbyayê 
li ber balyozxaneya Lîbyayê ji bo 
piştgirtina şoreşa Lîbyayê di 22’ê 
Sibata 2011’an de çalakiyek  hat 
destpêkirin. Di vê çalakiyê de  
dirûşmên daxwaza azadiyê wek 
‘Kanî azadî, desthilatdariya Muamer 
di navbera me û te de ye’ û ‘Xayîn 
e yê ku gelê xwe dikuje’ hatin go-
tin. Li bajarê Deraa yê Sûriyê jî, 

hêzên ewlekariya Sûriyê di dawiya 
Sibata 2011’ê de komek zarokên 
Dibistana Elerbeîn girtin. Ev yek 
jî bi hinceta ku wan zarokan li ser 
dîwarê dibistana xwe hevokên 
weke ‘Gel dixwaze, rejim hilweşe’ 
û ‘Dora te hat ey doktor’. Hêjayî 
bibîrxistinê ye ku ev silogan weke 
sisloganên kesên xwepêşandanên 
ku li welatên şoreşa Bihara Gelan 
tanîn anîn ziman, bûn.

Destpêkirin kirîza Sûriyê

Di dema ku ew koma zarokan ji 
aliyê leşkerên hikumeta Şamê ve 
hatin desteserkirin û ber bi birin 
şaxa Ewlekariya Siyasî ya Deraayê 
ve hatin birin û ketin bin işkenceyê, 
gelê Derayê ji bo  rewşa zarokên 
xwe bizanibin, derketin qadan. 

Lê bersiva Serokê Şaxa Ewleka-
riya Siyasî Atef Necîb yê ku dibe 
xizmekî Beşar Elesed ji gel û mal-
batan re ew bû ku vegerin malên 
xwe, zarokên xwe ji bîr bikin û 
zarokên din bînin dunyayê.  Vê yekê 
hişt ku rê li ber xwepêşandanên 
şêneyên Deraayê vebe. Herwi-
ha di 15’ê Adarê xwenîşandana 
yekem ji aliyê çalakvanên civaka 
sivîl ve li Bazara Elhimêdiye li pay-
texta Şamê hate destpêkirin bû 
şahidê destpêkirina kirîza Sûriyê.  
xwepêşanderan dirûşmên ku ban-
ga azadiyê dikin, di nav de ‘Xwe-
da, Sûriye azadî û bes’ berz kirin. 
hikumeta Şamê jî ji aliyê xwe ve 
êrişî xwepêşandanê kir, ew kesên 
xwepêşindan der belav kirin, û 
hejmarek ji çalakvanên beşdar dan 
girtin. Malperên mediyaya civakî 
yên ku piştgirî didan serhildanên 
gel, di roja Înê de ya ku diket 18’ê 
Adara 2011’an, di bin navê ‘Îna 
Rûmetê’ de bang ji bo destpêkirina 
xwepêşandanên girseyî li hemû 
bajarên Sûriyê kirin. Xwenîşandana 
Deraa bi girseyî bû û welatiyên ku 
doza azadiyê û qewrandina hiku-
meta Şamê dikirin ji hêla leşkerên 
hikumetê ve bi guleyan hatinin he-
defgirtin.  Piştî wê jî bi hezaran 

gelên sûrî li tevahiya Sûriyê rabûn 
xwepêşandana û hikumeta Şamê jî 
bi firokên leşkerî û hemû cureyên 
çekên giran bersiva gel dida. 

Destwerdana hêzên 
navdewletî û encamên kirîza 

Sûriyê heta sala 2023’an

Kirîza Sûriyê şahidê destwerdana 
aliyên derve ji bo piştgiriya rêjîmê 
di şerê li dijî gelên Sûriyê û komên 
çete yên ku piştgiritiyê ji dewleta 
Tirk, Qeter, Îmarat û hwd… digirin 
bû. Yek ji van hêzên derve Rûsya 
û Îran bûn ku van herdu dewletan 
pirştirtiya hikumeta Şamê dikin û 
hîna berdewam in di vî warî de. Li 
aliyê din jî dewleta Tirk, Qeter di 
asta serke de piştevanî dan komên 
çete yên weke Artêşa Azad, Ceb-

het Elnusra, DAIŞ’ê û hwd. Êdî bi 
domahiya kirîza Sûriyê heta roja 
îro van komên çete ji aliyekî ve û 
hikumeta Şamê jî ji aliyekî din ve 
şerê gelên Sûriyê kirin. Van hêzên 
derve yên ku destwerdan di do-
siyaya kirîza Sûriyê de kirin, her 
aliyek ji bo berjewendiyên xwe yên 
taybet, hikumeta Şamê û komên 
çete yên din kirin weke amûrek. 
Herwiha bi dirêjahiya vê kirîza ku 
dikeve sala xwe ya 14’an de hemû 
aliyan sûd ji vê kirîzê wergirtine û 
bûne amûra qirkirina gelên Sûriyê. 
Tora Sûrî ya Mafên Mirov kuşti-
na 230 hezar û 224 kesên sivîl bi 
belge kir û di nav wan de 15 he-
zar û 272 kes di bin îşkenceyê de 
jiyana xwe ji dest dane. Herwiha ji 
bilî windabûn û girtina 154 hezar 
û 816 kesan, nêzî 14 milyon sûrî 
jî hatin koçberkirin. Li aliyekî din 
jî kêm 874 êriş li ser navendên 
pijîşkiyê, hezar û 416 êriş li ser 
cihê îbadetê, hezar û 611 êriş li 
ser dibistanan hatin kirine. 
  
Bombebarana hewayî û çekên 

jehrî
 
Hikumeta Şamê di pêşveçûna kirîza 
Sûriyê de çekên giran ji hemû cu-
reyan bikar anî, di nav de çekên 
şewatkar, mûşekên skod, çekên 
jehrî, hawin û hwd… Piştî salekê 
ji kirîzê hikumeta Şamê dest bi 
bombebarankirina asmanî bi rêya 
bermîlên teqîner kir. Bombebarana 
yekem a bi riya bermîlên teqîner di 
Adara 2012’an de hat pêkanîn. Ev 
êrişa asîmanî bi riya balafirên cengî 
bû û hemû navendên sivîlan kirin 
armanc, di nav de mal, dibistan, 
rêxistinên civaka sivîl, nexweşxane, 
navendên bijîşkiyê, bazar, û hwd… 
ev yek jî bû sedema pêkanîna 
komkujiyên mezin. Herwiha vê 
hikumetê bi hovîtî çekên jehrî li 
ser gelên Sûriyê bi kar anî. Li 
gor Tora Sûrî ya Mafên Mirovan 
(SNHR) 222 êrişên bi çekên jehrî li 

seranserî Sûriyê ji aliyê hikumeta 
Şamê ve hatin pêkanîn. Di encama 
van êrişan de 1510 kesan jiyana 
xwe ji dest da û zêdetirî 11 hezar 
kesên din jî birîndar bûn.

Şoreşa 19’ê Tîrmehî bû 
nimûneya şoreşeke serkeftî

Di salên destpêkê ji kirîza Sûriyê 
de dema ku gelên Sûriyê yên li 
Şamê, Deraa, Hums, Helebê û 
hwd… ji bo azadiyê diqêriya, li 
Rojava agirê şoreşeke berz di dilê 
gelê kurd geş dibû. Lewma di 19’ê 
Tîmeha sala 2012’an de şoreşa 19’ê 
Tîrmehê bi pêşengtiya gelê kurd 
hate destpêkirin. Çawa ku kirîza 
Sûriyê dest pê kir, gelê kurd xwe bi 
rêxistin kir û di dawiya sala 2011’an 
de Yekîneyê Parastina Gel (YPG) 
damezirand û bi derfetên kêm ev 
hêz gel diparast û hin bi hibn qada 
şoreşê berfirehtir bû. Herwiha di 
4’ê Nîsana 2013’an de Yekîneyên 
Parastina Jinê(YPJ) weke hêzeke 
fersendeke dîrokî ya jinan hate 
damezirandin û bi YPG’ê re herêm 
parast. Pişre jî di 21 Berfanbara 
2014’an de Rêveberiya Xweser a 
kantona Cizîrê bi fikr û ramanên 
Rêber Apo hat damezrandin. Vê 
şoreşê ziman, reng, netew, bawerî 
ji xwe re nekir astengî û hemû 
pêkhate hembêz kirin. Ev şoreş 
êdî bû mînaka şoreşên cîhanê, 
gelên Bakur û Rojhilatê Sûriyê mil 
bi mil parastina xwe kirin û di 23’ê 
Adara 2019’an çeteyên DAIŞ’ê têk 
birin. Hêjayî gotinê ye ku ev şoreş 
li gel berdewambûna kirîza Sûriyê 
ya ku li benda çareseriyê ye, li ser 
xeta têkoşînê dimeşe. Di heman 
demê de fikr, nirx û berxwedaniya 
şoreşa 19’ê dibe mifteya çareseriya 
kirîza Sûriyê, lê hertim hikumeta 
Şamê hêzên navdewletî hewl di-
din ku vê şoreşê têk bibin û kirîza 
Sûriyê bidome û dosiyaya Sûriyê 
hîn aloztir bibe. 

21’ê Adarê Roja Serhildana Kurdan e
Gelê Kurd li seranserê cîhanê her sal di 21`ê Adarê de, Cejna Newrozê pîroz dikin. Newroz cejneke neteweyî ye û nîşaneya 
serhildana Kurdane li dijî dijminan û têkbirina zilmê ye.

Di dîrokê de lehengên ku bi berxwe-
dan û têkoşîna xwe bûne malê dîrokê, 
di dîroka kurdan de jî Newroz bi berx-
wedan û têkoşîna ji bo parastina vîn û 
nasnameyê di rûpelên dîrokê de cih girt. 
Agirê Newroza ku bi hezaran sal in ji 
bo gelên Rojhilata Navîn bûye sembola 
têkoşîna li dijî zilmê, îsal jî bi rihê vejînê 
gur dibe. Agirê Kawayê Hesinkar li dijî 
zilma Dehaq pêxistiye, bi 3 neftikên ku 
Mazlum Dogan pêxistine qet venemirî 
û heya roja îro her ku çû geştir bû. Li 
dijî qedexekirina Newrozê û polîtîkayên 
asîmîlasyonê ji Mazlum Dogan heya Sema 
Yuce ya gelek lehengên gelê kurd bi 
agirê bedena xwe ve ala têkoşînê bilind 
kirin û heya îro ev ala têkoşînê qet nehat 
xwarê. Gelê kurd, li gel êrişên tên kirin 
û bi kampanyaya ji bo azadiya fizîkî ya 
Rêber Abdullah Ocalan hatiye destpêkirin 
Newroza 2024’an pêşwazî dikin.

Kurte çîroka Newrozê

Cara yekê beriya mîladê bi 612 an nû-
roj ji çirûska çakuçê Kawayê Hesinkar 
dipijiqe û dibe rêya têkoşîna li dijî zilma 
zaliman. Piştî êş û azarên mezin Kawayê 
Hesinkar li hember zilma Dehakê xwînmij 
serî hildide. Dehakê xwîn xwar di nava 
bajarê Medan de her roj ji bo jana serê 
xwe, serê ciwanên kurd dide jêkirin û 
bi mejiyê wan, jana laşê xwe derman 
dikir. Her diçû ev jana wî zêde dibû û 
bêhtir ciwanên Kurd qetil dikirin. Kawayê 
Hesinkar bi sebreke mezin xwe amade 
dike heta ku dîsa rojekê leşkerên zalim 
Dehak werin ber deriyê mala wî. Lê vê 
carê Kawayê Hesinkar destûr neda ku 
xwîna zarokên Kurdan bimije. Kawa li 
hember vê zilmê çakuçê xwe bilind dike 
û mirovahiyê ji qirêjiya Dehak paqij dike. 
Piştî Kawayê Hesinkar ev zilimkarê xwînmij 
bi çakûç kuşt, ji bo agahdarkirinê agir 
dada û ji wê demê ve pêxistina agir bû 
sembola serketin û azadiyê.

Lehengên ku xwe li dijî tariyê kirin ro-
nahiya Newrozê
Têkoşîna Mazlum Dogan
Mazlum Dogan di sala 1955’an de li gundê 
Teman a navçeya Depe a Xarpêtê ji da-
yik bû. Dogan di sala 1974’an de qeyda 
xwe li Beşa Aboriyê ya Zanîngeha Ha-
cettepe ya Enqereyê çêkir û di civînên 

Tûzlûçayir û Dîkmenên de Abdullah Oca-
lan û hevalên pê re bûn nas kir. Dogan 
ê piştre tev li xebatan bû, li Êlih, Amed 
û Rihayê têkoşîna azadiya gelê kurd da 
meşandin di 20 îlona 1979’an de li ser 
rêya Êlih û Mêrdînê hate binçavkirin. 
Dogan ê bi nasnameyeke cuda ve hatiye 
girtin tevî hemû îşkenceyên ku lê  hatine 
kirin, nasnameya xwe ya rast eşkere 
nekir. Piştre nasnameya Dogan hate eş-
kerekirin û şandin Gîrtîgeha Hejmar 5 a 
Amedê. Dogan di vê girtîgehê de rastî 
îşkenceyên giran ên derveyî mirovahiyê 
ya îdareya leşkerî hat û li dijî polîtîkayên 
“Tirkkirinê” di 21’ê Adara 1982’yan de 
bi sê neftikan agir berda bedena xwe 
û Newroz pîroz kir. Dogan bi vê yêkê 
kevneşopiyeke nû ya berxwedanê da 
destpêkirin.

Zekiye Alkan

Alkan di sala 1965’an de li gundê Akdag 
a navçeya Kelkîta Gumuşhaneyê ji dayik 
bû. Malbata Alkanê jî xizmên malbata 
Elî Şêr a di serhildana Koçgiriyê de 
pêşengtiya serhildana Koçgiriyê kiribû 
û hatibûn sirgunkirin in. Zekiye di sala 
1987’an de Fakulteya Tipa Zanîngeha 
Dîcle ya Amedê qezenc kir. Di 21’ê Adara 
1990’an, danê nîvro Zekiye Alkan li ser 
sûrên Amedê bi dirûşma “Bijî Newroz” 
agir berda bedena xwe. 

Rahşan Demîrel

Rehşan Demîrel a di sala 1975’an de li 
navçeya Nisêbîna Mêrdînê hatiye dinyayê 
bi temênê xwe yê biçûk ve li gel malbata 
xwe koçî Îzmîrê dike. Hêj ku Rahşan biçûk 
bû, zext û zordariyên dewletê yên ser 
nasnameya xwe hesiyabû. Rahşan rojek 
berî Newroza sala 1992’yan astengkirina 
Newrozê ji kanalên televîzyonê hîn bû. 
Wezîrê Karên Hundirîn ê demê Îsmet 
Sezgîn wê demê wiha daxuyanî da: “Dê 
îsal Newroz neyê pîrozkirin. Yên ku pîroz 
dikin dê derbarê wan de çi hewce be 
were kirin”. Rahşan a hêj 17 salî bû piştî 
van daxuyaniyan di 22’yê adara 1992’yan 
de serê sibê ji malê dertê û derdikeve 
ser Kadefekaleyê. Berî ku ji malê der-
bikeve li ser perçeyeke kartonê wiha 
dinivîse: “Ez ê xwe di Kadîfekaleyê de 
bikim Newroz. Ez neçarim ji Newrozên 
Cizîr, Mêrdîn û Nisêbînê re bibim bersiv. 
Xwedî li min derbikevin. Ez xebarê didim 

Îsmet Sezgîn, dê Newroz were pîrozkirin. 
Bi lastîkê nebe jî  bi canê me ve were 
pîrozkirin”.

Bêrîevan û ronahî cîhan ronî kirin

Agirê Newrozê yê Rahşan û Zekiye gur 
kirine ji sînorên Kurdistanê û Tirkiyeyê 
balavî Elmanyayê û li wê derê jî bi agir-
berdana bedenên xwe yên du jinên kurd 
bûn peyam û li cîhanê belav bûn. Jinên 
şoreşger di 21’ê adara 1994’an de li bajarê 
Mannheîm a Almanyayê bi agirberdana 
bedenên xwe ve qedexeyên Newrozê 
yên dewleta Elmanyayê protesto kirin. 

Sema Yuce

4 sal piştre ya ku bi azweriya azadiyê 
agirê Newrozê berdaye bedena xwe 
Sema Yuce bû. Yuce ya ku bi gotina 
“Ez dixwazin ji 8’ê Adarê ber bi 21’ê 
Adarê bibim pirek ji agir” di 21’ê Ada-
ra 1998’an de li Girtîgeha Çanakkaleyê 
agir berda bedena xwe. Yuce ya piştî 
çalakiya xwe bi giranî birîndar bûbû, 
rakirin Nexweşxaneya Fakulteyê Tipê  ya 
Cerrahpaşaya Stenbolê piştî 84 rojan di 
17’ê hezîranê de jiyana xwe ji dest da. 

Elefteria Fortulaki

Ji jinên ku bi agirê bedena xwe Newrozê 
silav kirine yek jî Elefteria Fortulaki bû. 
Fortulaki di 24’ê adara 2006’an de li 
baxçeyê Dêra Aios Agios Milanosa ya 
li paytexta Yewnanîstanê Atînayê, agir 
berda bedena xwe. Çalakiya Fortula-
ki nîşan da ku Newroz bûye rastiyeke 
gerdûnî. Elefteriya di zimanê yewnanan 
de tê wateya “azadiyê”. Dema Elefteria 
çalakiya xwe li dar xistibû zewicî bû, 
2 zarokên wê hebûn. Kurê wê Ernesto 

23`ê mehî, keça wê Clara jî  13 mehî bû. 
Fortulaki di nameya xwe ya li pey xwe 
hiştiye de destnîşan kir ku Paradîgmaya 
Abdullah Ocalan hemû jin û gelên cîhanê 
di nava xwe de dihewîne û wiha xîtabî 
Abdullah Ocalan kir: “Kes nikare roja me 
tarî bike”. Fortulakî da zanîn ku ew ne ji 
bo şer, ji ber heskirina jiyanê çalakiya 
xwe li dar xistiye û wiha pê de çûbû: 
“Azadiya gelê kurd û Serok Apo, azadiya 
tevahiya gelên cîhanê ye.”

KÎ NEWOZÊ PÎROZ DIKE?

Di dîrokê de, gelê Kurd wekî cejneke 
neteweyî Newrozê pîroz dikin ku tê de nas-
nameya xwe îspat dikin û kevneşopiyên 
xwe yên wekî lixwekirina cilên Kurdî yên 
filoklorî, derketina xwezayê, pêxistina agir 
li ser çiyan û lutkeyan şeva 21`ê Adarê, 
guhdarkirina stran û mûzîkên folklorî û 
giritna dîlanên Kurdî, pêk tînin. Lê ne tenê 
gelê Kurd cejna Newrozê pîroz dike, her 
wiha gelên Fars, Azerî, Beştûn û welatên 
Turkmenistan, Tacekistan, Ozbekistan, 
Qirxîzistan û Kazaxistanê cejna Newrozê 
pîroz dikin.
Li gorî UNESCO, dema niha derdorê 
300 milyon kes li seranserê cîhanê cejna 
Newrozê pîroz dikin.
Piraniya kesên li çar hêlên cîhanê cejna 
Newrozê pîroz dikin, cilên folklorî yên 
bi rengên cuda li xwe dikin ku nîşaneya 
bi rengên Buharê û çandên wan dike.
-Gelê Faris cejna Newrozê ku dikeve 21`ê 
Adarê wekî sersala Farisî dipejirînin her 
wiha wekî sembola serkeftina ronahiyê 
li dijî tarîtiyê, dihesibînin.
-Li Misirê jî Ferewniyan cejna Newrozê 
ankgu cejna bêhnvedanê pîroz dikirin. Her 
wiha dewleta Fatîmî li Misirê merasîmên 
cejinê li dar dixistin û bi navê “Newroza 
Qutbî”dihat bi navkirin.

Dilyar Cizîrî

Rizgarkirina 
Efrîn kilîta 
çareseriya 

aloziya Sûriyê ye

Dewleta Tirk a dagirker 6 sal berê 
di roja 18’ê Adarê de Efrîna ku 58 
rojan di çarçoveya Berxwedana 
Serdemê de têkoşînek bêhempa 
nîşan da, dagirkir. Bi dagirkirina 
Efrînê re bi sedan komên çete yên 
ji herêmên din ên Sûriyayê wekî 
Xûtaya Şamê, Dera, Hema, Humis û 
her wekî din ku di encama lihevki-
rina di navbera Rûsiya-Tirkiyê de 
hatin derixistn, li Efrîn hatin bi cih 
kirin.
Gelê Efrînê bi şervanên xwe YPG/
YPJ’ê berxwedana xwe ya li dijî 
dagirkeran di çarçoveya qonaxa 
duyemîn a Berxwedana Serdemê 
dewam kir. Bi hezaran şêniyên 
Efrînê li Şehbayê di kampên 
koçberiyê de man, hêzên rizgariya 
Efrînê jî bi çalakiyên xwe yên bi 
wate bersiva dagirkeran didin.  
Dewleta Tirk û çeteyên wê jî di vê 
demê de bi lez ketin tevgerê da ku 
demografiya Efrînê bidin guhertin, 
şêniyên wê yên resen bi hemû rê û 
rêbazan dûrî warên wan bixin. Ji bo 
wê jî destê çeteyên xwe berda ku 
hemû sûc û binpêkirinan li Efrînê 
pêk bînin. Ji talan û wêranê bigre, 
heta kuştin, êşkence, revandin, 
dizî û her tiştekî kirêt ku tê bîra 
mirovan li dijî şêniyên Efrînê pêk 
tînin. Bûyera kuştina zarokê 16 
salî Ehmed Mamo dilopek ji behra 
sûcên li Efrînê têne kirine. Heta 
darên zeytûnan ku jêderek bingehîn 
a jiyana şêniyên Efrînê ne, ji kok 
radikin. Rojane raporên birîna darên 
zeytûnan ji aliyê saziyên mafê miro-
van ve têne belavkirin.
Di heman demê de ev şeş sal in bi 
sedhezaran malbatên çeteyan di 
wir de têne bi cih kirin, kampên 
mîtingeriyê bi riya hevkariya 
Qeter û hin komeleyên Filistînî, 
Komeleyên Kiwêtî ava dikin. Tevî 
zor û zehmetiyên me li jor beşekî 
wê rêz kirin, şêniyên Efrînê li 
Şehbayê di hemû şert û mercên 
jiyanê yên dijwar de di çarçoveya 
qonaxa duyemîn a Berxwedana 
Serdemê de, berxwedanek bêhempa 
nîşan didin.
Berxwedana Efrîniyan bi afînerî û 
xuliqkariyê dewleta Tirk û hikûmeta 
Şamê tirsandiye, wan fam kiriye 
sîstema li Efrînê û rêveberiya li 
wir hatibû avakirin erşê desthilda-
riya wan hejandibû, ji lewra plan 
û dijberî li dijî wê pêş xistin. Wan 
dijberiya bi hev re heta van kêliyan 
didomînin.
Niha û di dema Rêveberiya Xwe-
ser a Bakur û Rojhilatê Sûriyê û di 
salvegera şeşan a dagirkirina Efrînê 
de dibêje, ew ê hemû tiştî bixin xiz-
meta rizgarkirina Efrînê, ev peyam 
giringiya Efrînê di herêmê de nîşan 
dide. Niha mijara Efrînê ne tenê 
girêdayî gelê Rojavayê Kurdistanê 
ye, berûvajî mijara çareseriya li 
Efrînê wiha lê hatiye ku bandorê li 
tevahî xaka Sûriyê dike.
Bi hêsanî mirov dikare bêje, heger 
Efrîn ji dewleta Tirk û çeteyên wê 
neyê paqijkirin, wê ne pêkanbe 
aloziya Sûriyê ya 13 sal li pey xwe 
hiştiye çareser bibe. Cihê Efrîn û 
girêdana wê bi Heleb û Idlibê stra-
tejiyek mezin dide herêmê. Di aliyê 
din de ezmûna rêveberiya xweser 
ya 7 salan li kantona Efrînê zemîna 
hevsengiyan zelal nîşan dida.
Ji ber wê jî dema Rêveberiya 
Xweser, YPG, YPJ’ê û piraniya 
saziyên Rêveberiya Xweser bi israr 
behsa giringiya rizgarkrina Efrînê 
dikin. Ew gihane wê baweriyê ku 
heger Efrîn rizgar nebe, wê aloziyên 
bigirêk ên Sûriyê çareser nebin.

Rihê 
Newrozê

Farûk Sakik
Newroz xwedî gelek wateyan e. New-
roz bi rengên cuda tê pîrozkirin.
Di salên borî de yan jî di demên kevn 
de wek ?ahiyek dihat pîrozkirin.
Aliyê Newrozê yê neteweyî zêde der-
nediket pê?. Wek cejnekî bû. 
Her wiha di salên bêdengiyê de ji ber 
zextên rejimê jî, cejna Newrozê li 
gelek deveran hatibû jibîrkirin. Heta 
salên dawîn jî li gorî atmosfera polîtîk 
tenê komên siyasî ev cejin pîroz diki-
rin. Û li dora agirê Newrozê govend 
digerandin. Çend dirû?mên Kurdistanî 
jî ji bajaran dûr li lûtkeyê çiya bilind 
dibû.
Lê aliyê Newrozê yê neteweyî nedihat 
zanîn. Mixabin dijmin û dagirkerên 
Kurdistanê beriya me, bi aliyê wî yê 
neteweyî hesiyan. Dijmin, di çîrok-
mîtolojiya Newrozê de motivên 
neteweyî dîtibû. Di salên berê de, 
beriya Mazlûm Dogan û Rêber Apo 
wan di polîtîkayên xwe yên qirkirina 
Kurdan de ev yek nîqa? kiribûn. Ji bo 
vê yekê jî pîrozkirina vê rojê qedexe 
kiribûn. 
Kurd di 21’ê Adarê de derdiketin serê 
çiya, agir pêdixistin û li dora vî agirî 
govend digerandin. Li hin herêma jî 
diçûn seyranê.
Ev yek wê çima dijmin aciz bikira?
Lê wan dizanîbû rojek kesek wek Ab-
dullah Ocalan wê derkeve û wateya vê 
rojê biguherîne roja serhildana Kur-
dan. Di sala 1997’an de li Almanyayê 
li bajarê Hambûrgê ?eva pîrozbahiya 
Newrozê hebû. Rêber Apo bi telefonê 
tevlî vê pîrozbahiyê bûbû. Di axaftina 
xwe de behsa Newroza sala 1973’an 
dikir:
“Di dîroka têko?îna xwe de, me 
gava yekem ev roj, roja Newrozê 
avêt. Destpêka dîroka PKK’ê ji roja 
Newrozê dest pê dike. Min digot, em 
gelek in û gelekî  Kurdistanî ne. Li 
Enqerê ev rastî înkar dikir. Di 73’yan 
de li Bendava Çubukê, min got, em 
ê ji vê rojê ve ji bo welatê xwe kar 
bikin. Min got em ê koma xwe îro 
çêkin. Koma Kurdistanî. Di Newroza 
73’yan de me got welatê însanan ?ere-
fa însan e. Em ê ji bo welat û ?erefa 
xwe têbiko?in”
Rêber Apo çalakiya xwe ya yekemîn 
pêk anîbû. Li Bendava Çubukê, li pay-
texta dewleta dagirker, Enqerê, tovê 
PKK’ê ku wê pi?tî çend salên din bê 
damezirandin, çand. Li vir tez û nêrîna 
xwe ya “Kurdistan mêtingeh e, divê 
rizgar bibe” hîn vekirî û e?kere gotibû. 
Belê bi van gotinan dîroka têko?înê de 
gav hat avêtin û heta me dewam kir.
Beriya Rêber Apo jî hin hêz û tevger 
hebûn. Wan kesan bitenê li dora agir 
govend digirtin. Lê Rêber Apo koma 
hevalên xwe girtibû û di rojek wiha 
dîrokî de gava yekem avêtibû. Mînaka 
çalakiya Mazlûm Dogan a roja Newza 
21’ê Adara 1982’yan jî wiha ye. 
Hevalên Mazlûm û ?ahidên wê rojê jî 
digotin me texmîn dikir di rojek wiha 
de Mazlûm vê çalakiyê li dar bixe.
Hin hevalên wî li bendê bûn ku bi hev 
re li dijî wê hovîtîyê berxwedanek 
bidin destpêbikin. Lê Mazlûm li benda 
Newrozek din namîne.
Em vegerin roja îro. Her sal Newroz 
li gorî format, wate û armancê wê 
destnî?ankirine pîroz dikin. Di van 
salên dawî de ji ber dozaja fa?îzmê 
ya li Bakurê Kurdistan bêdengiyekî 
mezin çêdibû. Di heman demê de me 
didît ku ev bêdengî di Newrozan de 
dihat ?ikandin. Ti?ta ku ev bêdengî 
di?ikand rihê netewtiyê ku di agirê 
Newrozê de ve?artî bû. Di New-
roza 1982’yan de, Mazlûm Dogan 
‘Manîfestoya Bendava Çubukê’ esas 
girt çalakî li dar xist. 
Di roja me de jî gelê Kurd jî peyama 
Mazlûm Dogan esas digire û qadên 
Newrozê vediguherîne serhildanan.

